
 

 

 
 
ᐆᑦᑑᑉᕙ  12, 2018 
 
ᓯᐅᓴᒃᒧᑦ, 
 
ᐱᔾᔪᑖ: ᓄᓇᕗᒻᒥ ᐆᒪᔪᓕᕆᔨᒃᑯᑦ ᑲᑎᒪᔩᑦ (NWMB) ᑲᑎᓐᖓᓗᑎᒃ ᑭᒃᑯᑐᐃᓐᓇᕐᓂᒃ ᓈᓚᖕᓂᖅ ᐃᓱᒪᒃᓴᕐᓯᐅᓂᕐᒧᑦ 
ᐋᖅᑭᒋᐊᕐᓯᒪᔪᓂᒃ ᓄᓇᕗᒻᒥ ᓇᓄᓕᕆᓂᕐᒧᑦ ᐸᕐᓇᐅᑏᑦ 
 
ᖁᔭᓐᓇᒦᒃ ᐅᖃᕈᓐᓇᕐᕕᖃᒃᑲᓐᓂᖅᑎᒐᑦᓯ ᑎᑎᕋᕆᐊᓐᖓᐅᑎᓄᑦ ᓄᓇᕗᒻᒥ ᓄᓇᓕᕆᓂᕐᒧᑦ ᐸᕐᓇᐅᑎᓄᑦ (ᑖᒃᑯᐊ 
“ᑎᑎᕋᕆᐊᓐᖓᐅᑏᑦ ᐸᕐᓇᐅᑎᓄᑦ”). ᐃᓱᒪᒋᔭᐅᔪᑦ ᑎᑎᕋᕐᓯᒪᔪᓂ ᑖᒃᑯᓇᓂ ᑐᓂᔭᐅᓯᒪᔪᑦ ᐃᓚᖃᖅᑐᑎᒃ ᓄᓇᓄᑦ 
ᑐᓐᖓᕕᒃ ᑎᒥᖓᑕ (“ᑐᓐᖓᕕᒃ”) ᒪᐃ 24, 2017 ᐅᖃᐅᓯᕆᓚᐅᖅᑕᖏᓐᓂᒃ ᑎᑎᕋᕆᐊᓐᖓᐅᑏᑦ ᐸᕐᓇᐅᑎᓄᑦ. 
ᐅᖃᐅᓰᑦ ᑖᒃᑯᓇᓃᑦᑐᑦ ᐃᓱᒪᒋᔭᐅᔪᓂ ᐊᑐᕐᓯᒪᔭᖏᓐᓃᖔᖅᑐᑦ ᑐᓐᖓᕕᒃᑯᑦ, ᑐᓐᖓᕕᒃᑯᑦ ᐊᔭᐅᖅᑐᐃᔨᐅᑎᓪᓗᒋᑦ 
ᐃᓄᐃᑦ ᐱᔪᓐᓇᐅᑎᖏᓐᓂᒃ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᓂ (“NLCA,” ᐅᑉᕙᓘᓐᓃᑦ “ᐊᖏᕈᑏᑦ”), ᐊᒻᒪᓗ 
ᐃᓕᓐᓂᐊᑲᓐᓂᖅᑐᓄᑦ ᐃᑲᔫᑎᑦ ᐊᒻᒪᓗ ᖃᐅᔨᓴᕐᓂᕐᒧᑦ ᓇᓄᖃᕐᓂᐅᔪᓂᒃ ᓄᓇᕗᒻᒥ ᐊᒻᒪᓗ ᐃᓚᓕᐅᔾᔭᐅᓯᒪᓂᖏᓐᓂᒃ 
ᐃᓄᐃᑦ ᖃᐅᔨᒪᔭᑐᖃᖏᑦ (“IQ”) NWMB−ᑯᑦ ᐃᓱᒪᓕᐅᕈᑎᖏᓐᓄᑦ. ᐊᔭᐅᖅᑐᐃᔨᐅᓂᕐᒥᓄᑦ ᐃᓄᐃᑦ ᐊᖑᓇᓱᓐᓂᕐᒧᑦ 
ᐱᔪᓐᓇᐅᑎᖏᓐᓂᒃ, ᑐᓐᖓᕕᒃᑯᑦ ᐃᑲᔪᕐᓱᐃᔪᑦ ᓄᖑᐊᑎᑦᓯᑦᑕᐃᓕᒪᓂᕐᒧᑦ ᓂᕐᔪᑎᓂᒃ ᐊᒻᒪᓗ ᖃᐅᔨᒪᓇᓱᐊᕈᑎᓂᒃ 
ᑭᒃᑯᑐᐃᓐᓇᕐᓂᒃ ᐊᑦᑕᓇᐃᕐᓯᓯᒪᓂᕐᒥᒃ. ᐊᔭᐅᖅᑐᐃᔨᐅᑎᓪᓗᒋᑦ ᐃᓄᐃᑦ ᐃᓱᒪᓕᐅᕐᓂᕐᒧᑦ ᐱᔪᓐᓇᐅᑎᖏᓐᓂᒃ, 
ᑐᓐᖓᕕᒃᑯᑦ ᐃᑲᔪᕐᓱᐃᔪᑦ NWMB ᐆᒪᔪᓕᕆᓂᕐᒧᑦ ᐃᓱᒪᓕᐅᕈᑎᖏᓐᓂᒃ ᒪᓕᓪᓗᒋᑦ NLCA−ᓂ ᐊᑐᖅᑕᐅᒋᐊᖃᓲᓂ. 

A. ᐅᖃᐅᓯᒃᓴᑐᐃᓐᓇᐃᑦ 

ᑖᒃᑯᐊ ᑎᑎᕋᕐᓯᒪᔪᑦ, ᑐᓐᖓᕕᒃᑯᓐᓄᑦ ᑕᑯᓐᓇᒐᐅᔪᑦ ᑎᑎᕋᕆᐊᓐᖓᐅᑎᓂ ᐸᕐᓇᐅᑎᓄᑦ ᐊᒻᒪᓗ ᐃᓚᖏᑦ 
ᐱᔾᔪᑎᓪᓗᐊᑕᑦ ᓇᓄᓕᕆᔾᔪᑕᐅᕙᑦᑐᑦ ᓯᕗᒧᐊᒍᑎᒃᓴᖏᓐᓂᒃ. 

1. ᑐᓐᖓᕕᒃᑯᑦ ᐅᖃᕆᐊᒃᑲᓂᖅᑐᑦ ᐱᔭᕆᐊᖃᒻᒪᕆᑦᑐᒥᒃ ᐱᖕᒪᕆᐅᓂᕐᐹᒥᒃ ᐃᓄᐃᑦ ᖃᐅᔨᒪᔭᑐᖃᖏᑦ 
ᐃᓚᓕᐅᔾᔭᐅᓯᒪᑦᓯᐊᕆᐊᖃᕐᓂᖏᓐᓂᒃ ᓇᓄᓕᕆᔾᔪᑕᐅᔪᓕᒫᓄᑦ. 

NWMB-ᑯᑦ ᐃᓕᓴᕐᓯᓯᒪᒻᒪᑕ, ᐃᓚᓕᐅᔾᔭᐅᓂᖏᑦ IQ ᐱᔭᕆᐊᖃᕐᓂᕐᐹᖑᓂᖓᓂᒃ ᐃᓱᒪᓕᐅᕈᑕᐅᔪᓕᒫᓄᑦ 
ᓂᕐᔪᑎᓕᕆᓂᕐᒨᖓᔪᓄᑦ ᓄᓇᕗᒻᒥ.1 ᓇᓗᓇᐃᒃᑯᓯᖅᑕᐅᓯᒪᓂᖓᓂ s. 1(2) ᓄᓇᕗᒻᒥ ᐆᒪᔪᓕᕆᓂᕐᒧᑦ ᐱᖁᔭᓂ, 
“ᑐᓐᖓᕕᓕᐊᖑᓯᒪᔪᑦ ᐊᒻᒪᓗ ᑐᑭᖏᑦ IQ ᐃᓚᓕᐅᔾᔭᐅᓯᒪᔭᕆᐊᓖᑦ NWMB ᐃᓱᒪᓕᐅᕈᑎᖏᓐᓄᑦ.2 
ᐊᑐᖅᑕᐅᒋᐊᖃᕐᓂᖓ IQ ᑕᑉᕙᖔᕐᓯᒪᒻᒥᔪᖅ ᐃᓛᒃᑯᑦ 5 NLCA, ᓇᓗᓇᐃᕐᓯᒍᑕᐅᔪᖅ ᑐᕌᒐᑦᓴᒥᒃ ᐆᒪᔪᓕᕆᓂᕐᒧᑦ 
ᐊᐅᓚᑦᓯᔾᔪᑎᒃᓴᓕᐅᕐᓂᕐᒥᒃ ᐊᑐᖅᑕᐅᓂᐊᖅᑐᒥᒃ “ᐱᔨᑦᓯᕈᑕᐅᓗᓂ ᐱᕚᓪᓕᕈᑕᐅᓗᓂᓗ ᐊᑯᓂᐅᔪᒧᑦ−ᒪᑭᒪᔾᔪᑎᒃᓴᓂᒃ, 
ᐃᓅᓯᕐᒧᑦ ᐃᓕᖅᑯᓯᕐᒧᓪᓗ ᐱᔪᒪᔭᐅᔪᓂᒃ ᐃᓄᓐᓄᑦ ᐊᖑᓇᓱᑦᑎᓐᓂᑦ” ᐊᒻᒪᓗ ᐃᒫᒃ “ᐱᕚᓪᓕᕈᑎᒃᓴᓂᒃ ᑭᒃᑯᑐᐃᓐᓇᐃᑦ 
ᓇᓗᖅᑯᑎᓐᖏᓪᓗᑎᒃ, ᐱᓗᐊᖅᑐᒥ ᐃᓄᐃᑦ.”3 ᐊᐅᓚᑦᓯᖃᑎᒌᓐᓂᖅ, ᑐᓐᖓᕕᒋᔭᐅᓂᖓ ᓄᑖᒧᑦ ᐊᐅᓚᑦᓯᔾᔪᑎᒃᓴᒧᑦ 
ᓴᖅᑭᖅᑕᐅᓯᒪᔪᖅ ᐃᓛᒃᑯᑦ 5, ᐱᔭᕆᐊᖃᖅᑎᑦᓯᔪᖅ ᑕᒪᒃᑮᒃ ᖃᓪᓗᓈᑦ ᖃᐅᔨᓴᖅᑎᕐᔪᐊᖏᑦ ᐊᒻᒪᓗ IQ ᐃᑲᔪᕆᐊᓖᑦ 
ᐋᔩᕋᕈᑕᐅᔪᓄᑦ ᑖᒃᑯᓄᖓ. 
ᐱᖕᒪᕆᐅᓂᖓ ᐃᓱᒪᒃᓴᕐᓯᐅᕈᑕᐅᓂᖓᓂᒃ IQ, ᐊᒻᒪᓗ ᐊᑦᓱᕈᕐᓇᖅᑐᑦ ᐊᒃᑐᐊᔪᑦ ᐊᔾᔨᒌᓐᖏᒍᑕᐅᒍᓐᓇᕐᓂᖏᓐᓂᒃ 
ᖃᐅᔨᓇᓱᐊᕐᓂᕐᒥᒃ IQ ᐊᒻᒪᓗ ᖃᓪᓗᓈᑦ ᖃᐅᔨᓴᖅᑎᕐᔪᐊᑦ ᖃᐅᔨᒪᓂᖏᓐᓂᒃ, ᐅᖃᐅᓯᐅᒐᔪᑦᑐᑦ ᓇᓄᓕᕆᓂᕐᒨᖓᔪᓂ. 
ᓇᓗᓇᐃᖅᑕᐅᓯᒪᓗᑎᒃ ᐸᕐᓇᑕᐅᓯᒪᓗᑎᓪᓗ ᐃᓚᓕᐅᔾᔭᐅᓂᖏᑦ IQ ᓇᓄᓕᕆᓂᕐᒨᖓᔪᓂᒃ ᐊᑐᕆᐊᓖᑦ ᐃᓄᐃᑦ 
ᐊᖑᓇᓱᓐᓂᕐᒧᑦ ᐱᔪᓐᓇᐅᑎᖏᑦ NLCA-ᓂ ᒪᓕᑦᑕᐅᑦᓯᐊᕋᓗᐊᕐᒪᖔᑕ, ᓄᖑᐊᑎᑦᓯᑦᑕᐃᓕᒪᓂᕐᒧᑦ ᑐᕌᒐᑦ ᑲᔪᓯᖁᓪᓗᒋᑦ, 
ᐊᒻᒪᓗ ᑭᒃᑯᑐᓐᓇᐃᑦ ᐊᑦᑕᓇᐃᕐᓯᒪᒍᑎᒃᓴᖏᓐᓂᒃ. 

                                                 
1 NWMB ᐃᑭᐊᖅᑭᕕᖓ, “ᐊᐱᖅᑯᑕᐅᒐᔪᑦᑐᑦ,” ᐱᔭᐅᔪᑦ ᐆᑦᑑᑉᕙ 3, 2018, ᐅᕙᓐᖔᖅᑐᑦ: https://www.nwmb.com/en/about-
nwmb/faqs#q-9-how-does-the-nwmb-incorporate-tek-iq-in-wildlife-management  
2 ᑕᑯᒋᐊᕐᓗᒍ, ᓄᓇᕗᒻᒥ ᐆᒪᔪᓕᕆᓂᕐᒧᑦ ᐱᖁᔭᖅ SNu 2003, c 26, ss. 1(2), 8. 
3 NLCA, ᐃᓛᒃᑯᑦ 5.1.3(b) 

IQ ᐃᓚᓕᐅᔾᔭᐅᓯᒪᒋᐊᖃᕐᓂᖓᒍᑦ ᐃᓚᓕᐅᔾᔭᐅᓯᒪᑦᓯᐊᓚᐅᕐᓯᒪᓐᖏᑦᑐᖅ ᐃᓱᒪᓕᐅᖅᑎᓄᑦ ᓄᓇᕗᒻᒥ.4 ᐃᓛᓐᓂᒃᑯᑦ, 
ᐆᒪᔪᓕᕆᓂᕐᒨᖓᔪᑦ ᐊᑐᖅᑕᐅᖃᑦᑕᖅᑐᑦ “ᐊᑐᖅᑕᐅᖃᑦᑕᕐᓯᒪᔪᓂᒃ ᐃᓗᓕᖃᓗᐊᖃᑦᑕᕐᓯᒪᓐᖏᑦᑐᑦ ᐊᑕᖏᖅᑐᒥᒃ 
ᐱᖕᒪᕆᐅᑎᑕᐅᖁᓪᓗᒋᑦ ᐊᔾᔨᒌᓐᖏᑦᑐᓂᒃ ᑐᑭᓯᒪᒍᑕᐅᓂᖏᑦ ᑎᒍᒥᐊᖅᑕᐅᔪᓂᒃ ᓄᓇᓕᓐᓂᒃ ᓴᖅᑭᖅᑕᐅᓯᒪᔪᓂᒃ 
ᐊᑐᖃᑦᑕᖅᑐᓂᒃ.”5 NWMB−ᑯᑦ ᐅᔾᔨᕈᓱᑦᓯᒪᓂᖓᒍᑦ, ᑲᓲᒪᓐᖏᓐᓂᖏᑦ ᑕᑯᓐᓇᒐᕆᔭᐅᔪᑦ ᐃᓚᖏᓐᓂ ᖃᓪᓗᓈᑦ 
ᖃᐅᔨᓴᖅᑎᕐᔪᐊᖏᓐᓂᒃ ᐊᒻᒪᓗ IQ ᓇᓗᓇᕈᓐᓃᕐᓯᒪᕗᑦ ᐃᓚᖏᑎᒍᑦ ᓇᓄᓕᕆᔾᔪᑕᐅᖃᑦᑕᕐᓯᒪᔪᓂ. ᓲᕐᓗ 
ᐊᔾᔨᐅᑎᓪᓗᒍ, NWMB ᐃᓅᓴᓪᓕᒋᐊᕆᓚᐅᖅᑐᑦ ᑕᓯᐅᔭᕐᔪᐊᖅ ᐱᖓᓐᓇᕐᐸᓯᐊᓂ (“WH”) ᓇᓐᓄᑦᑕᐅᔪᓐᓇᖅᑐᓂᒃ 
(“TAH”) 2007-ᒥᓂᒃ 2009−ᒧᓄᑦ ᐊᑐᖅᑕᐅᓪᓗᑎᒃ ᖃᓪᓗᓈᑦ ᖃᐅᔨᓴᖅᑎᕐᔪᐊᖏᓐᓄᑦ ᑎᓕᐅᕈᑕᐅᔪᑦ 
ᐃᓅᓴᓪᓕᓯᒪᓂᕋᐃᓂᖏᓐᓄᑦ ᓇᓄᕐᓂᒃ, ᓴᖅᑭᔮᖅᑎᑕᐅᖏᓐᓇᕋᓗᐊᖅᑎᓪᓗᒍ IQ ᑕᐃᒪᐃᓐᖏᓐᓂᕋᐃᓪᓗᑎᒃ.6 
ᓄᑭᖃᕈᓐᓃᑎᓪᓗᒋᑦ ᖃᓪᓗᓈᑦ ᖃᐅᔨᓴᖅᑎᕐᔪᐊᖏᑕ ᖃᐅᔨᓴᕈᑎᒥᓂᖏᑦ ᓇᓗᓇᐃᖅᑕᐅᓚᐅᕋᓗᐊᖅᑎᓪᓗᒋᑦ,7 ᑕᐃᒪᓕ, 
ᓇᓐᓄᑦᑕᐅᔪᓐᓇᖅᑐᑦ ᐃᓅᓴᓪᓕᒋᐊᖅᑕᐅᕌᓂᑦᓯᒪᓕᓚᐅᖅᑐᑦ, ᐊᒻᒪᓗ ᐅᑉᐱᕆᔭᐅᓂᖏᑦ ᓱᓇᐅᒍᓐᓃᖅᑎᑕᐅᓯᒪᓕᖅᑐᑎᒃ 
ᐃᓄᓐᓄᑦ ᓄᓇᓕᓐᓂ. 
ᑐᓐᖓᕕᒃᑯᑦ ᐃᑲᔪᕐᓱᐃᔪᒻᒪᕆᐅᔪᑦ ᐱᓇᓱᐊᖅᑕᐅᓯᒪᔪᓕᒫᓂ ᑎᑎᕋᕆᐊᓐᖓᐅᑎᖏᓐᓂ ᐸᕐᓇᐅᑎᑦ ᓴᖅᑮᓂᕐᒥᒃ 
ᐊᐅᓚᔾᔪᑎᒃᓴᓂᒃ ᐱᖕᒪᕆᐅᑎᑦᓯᔪᓂᒃ IQ−ᒥᒃ ᐊᒻᒪᓗ ᐃᓚᓕᐅᔾᔭᐅᓯᒪᔪᐃᓐᓇᐅᓗᑎᒃ ᐊᒻᒪᓗ ᓴᖅᑭᔮᖅᑎᑦᓯᓗᑎᒃ 
ᐃᓱᒪᓕᐅᕈᑕᐅᓂᖏᑎᒍᑦ. ᑭᓯᐊᓂᓕ, ᓴᖅᑭᔮᕐᓂᖓᒍᑦ ᐱᑕᖃᕆᐊᖃᒻᒪᕆᓐᓂᖓ ᐱᖕᒪᕆᐅᓂᖓᓂᒃ IQ, ᑐᓐᖓᕕᒃᑯᑦ 
ᐅᖃᕆᐊᒃᑲᓐᓂᕈᒪᔪᑦ ᐱᖕᒪᕆᐅᓂᖓᓂᒃ ᓇᓗᓇᐃᕈᑎᓂᒃ ᖃᐅᔨᒋᐊᕐᕕᒃᓴᐅᓂᖏᓐᓂᒃ IQ ᑎᑎᕋᕆᐊᓐᖓᐅᑎᓂ 
ᐸᕐᓇᐅᑎᓄᑦ ᐋᖅᑭᑦᓯᐊᕆᐊᖅᑕᐅᖁᓪᓗᒋᑦ ᑐᑭᖃᑦᓯᐊᓂᕐᓴᓄᑦ ᐊᐅᓚᔾᔪᑎᒃᓴᓄᑦ. 
ᑐᓐᖓᕕᒃᑯᑦ ᓂᕆᐅᒋᔭᓖᑦ ᐃᖅᑲᓇᐃᔭᖃᑎᖃᕐᓂᐊᓂᕐᒥᒃ NWMB−ᑯᓐᓂᒃ ᐋᖅᑭᑦᓱᐃᓗᑎᒃ ᒪᑐᐃᖓᔪᓂᒃ, ᐊᑕᖐᔪᓂᒃ 
ᐋᖅᑭᑦᓯᒪᒍᑎᒃᓴᓂᒃ ᓇᓄᓕᕆᓂᕐᒧᑦ ᐃᓚᓕᐅᔾᔭᐅᓯᒪᑦᓯᐊᕈᑎᒃᓴᖏᓐᓂᒃ IQ ᐊᐅᓚᑦᓯᔾᔪᑎᒃᓴᓄᑦ ᐊᔭᐅᖅᑐᐃᔾᔪᑎᒃᓴᓂᒃ 
ᐃᓄᐃᑦ ᐊᖑᓇᓱᓐᓂᕐᒧᑦ ᐱᔪᓐᓇᐅᑎᖏᓐᓂᒃ. ᑲᔪᓯᒍᑎᒃᓴᖏᓐᓂᒃ ᐃᓛᒃᑯᑦ 5 NLCA−ᒥ, ᓄᓇᕗᑦ ᓇᓄᓕᕆᓂᕐᒧᑦ 
ᐋᖅᑭᑦᓯᒪᔭᖏᑦ ᖃᓪᓗᓈᑦ ᖃᐅᔨᓴᖅᑎᕐᔪᐊᖏᑕ ᑐᓴᕈᑎᓕᐊᒥᓂᖏᑦ ᓄᑭᖃᕐᓂᕐᓴᐅᒋᐊᖃᓐᖏᓚᑦ IQ−ᒥᒃ.  

2. ᑐᓐᖓᕕᒃᑯᑦ ᐅᖃᕆᐊᒃᑲᓂᖅᑐᑦ ᑐᕌᒐᓪᓗᐊᖅ ᑭᒃᑯᑐᐃᓐᓇᐃᑦ ᐊᑦᑕᓇᓐᖏᑦᑐᒦᒋᐊᖃᕐᓂᖏᓐᓂᒃ. 

ᑐᓐᖓᕕᒃᑯᑦ ᐃᑲᔪᕐᓱᐃᔪᑦ ᑐᓐᖓᓴᐃᓪᓗᑎᓪᓗ ᑎᑎᕋᕆᐊᓐᖓᐅᑎᓂᒃ ᐸᕐᓇᐅᑎᓂ ᓇᓗᓇᐃᖅᑕᐅᒋᐊᒃᑲᓂᕐᓯᒪᔪᓂᒃ 
ᑭᒃᑯᑐᐃᓐᓇᐃᑦ ᐊᑦᑕᓇᓐᖏᑦᑐᒦᒋᐊᖃᕐᓂᖏᓐᓂᒃ, ᐊᒻᒪᓗ ᐃᓕᓴᕐᓯᓂᕐᒥᒃ ᐅᓄᖅᑐᓂ ᓄᓇᓕᓐᓂ, “ᓇᓄᖃᕐᓂᖓ 
ᐅᖓᑖᓃᓕᖅᑐᖅ ᖃᖓᓕᒫᑦ ᓇᓄᖃᖃᑦᑕᕐᓯᒪᓂᖓᓂᒃ.”8 ᓄᓇᓕᓐᓂ ᑐᓴᕆᐊᖃᑦᑕᕐᓯᒪᓃᑦ ᑎᑎᕋᕆᐊᓐᖓᐅᑎᓂ 
ᐸᕐᓇᐅᑎᓄᑦ ᓴᖅᑭᖅᑕᐅᑦᓯᐊᕐᓯᒪᒻᒪᑦ, ᑭᒃᑯᑐᐃᓐᓇᐃᑦ ᐊᑦᑕᓇᓐᖏᑦᑐᒦᒋᐊᖃᕐᓂᖏᑦ ᐃᓱᒫᓘᑎᒻᒪᕆᐊᓘᔪᖅ ᐃᓄᓐᓄᑦ 
ᐊᒻᒪᓗ ᖁᑦᓯᓂᕐᐹᖑᔭᕆᐊᓕᒃ ᐃᓱᒪᒃᓴᕐᓯᐅᕈᑎᖏᓐᓂ NWMB−ᑯᑦ.9 
ᐊᓪᓕᖏᓐᓂ ᑎᑎᕋᕐᓯᒪᔪᓂ, ᑐᓐᖓᕕᒃᑯᑦ ᑎᑎᕋᕆᐊᓐᖓᐅᑎᓂᒃ ᐸᕐᓇᐅᑎᓄᑦ ᐃᓚᓕᐅᔾᔭᓯᒪᑦᓯᐊᕋᓗᐊᕐᒪᖔᑕ 
ᓇᓗᓇᐃᕐᓯᒪᖁᔨᔪᑦ ᑭᒃᑯᑐᐃᓐᓇᐃᑦ ᐊᑦᑕᓇᖅᑐᒦᓐᓂᖏᓐᓄᑦ ᐃᓱᒫᓘᑕᐅᔪᓂᒃ ᑐᕌᒐᖏᓐᓄᑦ ᐊᐅᓚᔾᔪᑎᒃᓴᖏᓐᓄᓪᓗ. 
ᑐᓐᖓᕕᒃᑯᑦ ᓇᓗᓇᐃᕐᓯᒪᖁᔨᒻᒥᔪᑦ ᐊᖏᓂᕐᐹᖑᓂᖓᓂᒃ ᑭᒃᑯᑐᐃᓐᓇᐃᑦ ᐊᑦᑕᓇᓐᖏᑦᑐᒦᒋᐊᖃᕐᓂᖏᑦ ᑲᔪᓯᓯᒪᓗᑎᒃ 
ᐊᑭᓴᖅᑐᖏᓪᓗᑎᒃ ᐃᓄᐃᑦ ᐊᖑᓇᓱᓐᓂᕐᒧᑦ ᐱᔪᓐᓇᐅᑎᖏᓐᓂ ᐅᑉᕙᓘᓐᓃᑦ ᐊᓯᖏᓐᓂᒃ ᐃᓄᐃᑦ ᐱᔪᒪᔭᖏᓐᓂᒃ. 

3. ᑐᓐᖓᕕᒃᑯᑦ ᓇᓗᓇᐃᕐᓯᕕᐅᒍᒪᔪᑦ ᑎᑎᕋᕆᐊᓐᖓᐅᑏᑦ ᐸᕐᓇᐅᑎᓄᑦ ᐱᔭᕆᐊᖃᓪᓚᑦᑖᖏᓐᓂᖏᓐᓂᒃ 
ᐊᒻᒪᓗ ᕿᒥᕐᕈᔭᐅᒋᐊᖃᕐᓂᖏᓐᓂᒃ ᐊᓐᖑᑎᑎᑕᐅᒋᐊᕐᓯᒪᓗᑎᒃ ᐱᔭᕆᐊᖃᕐᓂᖓᒍᑦ. 

ᐅᖃᐅᓯᐅᒐᓛᓚᐅᖅᑐᒥ ᑐᓐᖓᕕᒃᑯᑦ ᒪᐃ 2017 ᑐᓂᓚᐅᖅᑕᖏᓐᓂ, ᑐᓐᖓᕕᒃᑯᑦ ᑐᑭᓯᒪᔪᑦ ᑖᒃᑯᐊ ᐸᕐᓇᐅᑏᑦ 
ᐱᔭᕆᐊᖃᓪᓚᑦᑖᕈᑕᐅᓐᖏᓐᓂᖏᓐᓂᒃ. ᑐᓐᖓᕕᒃᑯᑦ ᑕᑯᓐᓇᒐᖓᒍᑦ ᓄᓇᓖᑦ, ᒐᕙᒪᑦ ᐅᑉᕙᓘᓐᓃᑦ ᐊᒃᑐᖅᑕᐅᓯᒪᓂᒃᑯᑦ 
ᐱᓇᓱᐊᖃᑕᐅᔪᑦ ᖃᐅᔨᓇᓱᐊᕆᐊᓖᑦ NWMB−ᑯᑦ ᕿᒥᕐᕈᓂᖏᓐᓂᒃ ᐸᕐᓇᐅᑎᓅᖓᔪᓂᒃ − ᐃᓚᒋᔭᐅᓗᑎᒃ ᓇᓄᐃᑦ 
ᓇᑭᓐᖔᕐᓯᒪᓂᖏᑎᒍᑦ ᐊᐅᓚᑦᓯᔾᔪᑎᓄᑦ ᑐᕌᒐᑦᓴᑦ − ᐃᒪᐃᑉᐸᑦ ᐸᕐᓇᐅᑎᓅᖓᔪᑦ ᐊᓐᖑᑎᑎᑕᐅᒋᐊᕆᐊᖃᕐᐸᑕ 
ᐋᖅᑭᒋᐊᖅᑕᐅᓗᑎᓪᓘᓐᓃᑦ. ᐱᖕᒪᕆᐅᒻᒥᔪᖅ ᖃᐅᔨᒪᒋᐊᕐᓂᖅ ᐊᐅᓚᔾᔭᑦᑕᐅᓯᒪᔪᑦ ᐸᕐᓇᐅᑎᒃᑯᑦ ᒪᓕᑦᓯᒪᒐᓗᐊᕐᒪᖔᑕ 
ᐃᓛᒃᑯᑦ 5 NLCA−ᓂ ᐊᒻᒪᓗ ᐊᐅᓚᑦᓯᒍᑎᑕᖃᕋᓗᐊᕐᒪᖔᖅ ᖃᐅᔨᒪᒋᐊᕐᓂᕐᒧᑦ ᒪᓕᑦᓯᒪᑦᓯᐊᕋᓗᐊᕐᒪᖔᑕ. ᐸᕐᓇᐅᑏᑦ 
ᑲᔪᓯᒍᓐᓇᖁᓪᓗᒋᑦ ᐊᒻᒪᓗ ᖃᐅᔨᒪᒋᐊᕐᓂᖅ ᒪᓕᑦᓯᒪᑦᓯᐊᖏᓐᓇᕋᓗᐊᕐᒪᖔᑕ NLCA−ᓂᒃ, ᐊᐅᓚᑦᓯᒍᑎᓕᐅᕐᓯᒪᒋᐊᓕᒃ 
ᑖᒃᑯᓄᖓ ᐸᕐᓇᐅᑎᓄᑦ ᐱᓇᓱᐊᒐᑦᓴᖏᓐᓄᓪᓗ ᓯᕗᒧᐊᑉᐸᓪᓕᐊᒍᑎᒃᓴᓂᒃ ᐱᔭᕆᐊᖃᕐᓂᖏᑎᒍᑦ.  

                                                 
4 ᒌᕗᕆᐅ ᓂᕐᓗᖓᔪᖅ & ᑕᐃᕕᑦ ᓯ. ᓕ, “ᓄᓇᕗᒻᒥ ᐃᓄᐃᑦ ᑕᑯᓐᓇᖅᑕᖓᒍᑦ ᑕᓯᐅᔭᕐᔪᐊᖅ ᐱᖓᓐᓇᕐᐸᓯᐊᓂ ᓇᓄᓕᕆᓂᖅ ᐊᒻᒪᓗ 
ᐊᑭᓖᑎᑦᓯᒍᑕᐅᕙᑦᑐᑦ ᓄᖑᐊᑎᑦᓯᑦᑕᐃᓕᓂᕐᒧᑦ ᐊᖑᓇᓱᓐᓂᒃᑯᑦ,” ᐃᓄᐃᑦ, ᓇᓄᐃᑦ ᐊᒻᒪᓗ ᐊᑐᖅᑕᐅᖏᓐᓇᕈᓐᓇᖅᑐᑦ: ᓄᓇᓕᓐᓂ, ᑲᓇᑕᒥ, ᐊᒻᒪᓗ 
ᓯᓚᕐᔪᐊᕐᒥ ᑕᑯᓐᓇᒐᐅᔪᑦ, eds. ᒥᐅᑕᓐ M.R. ᕗᕇᒪᓐ ᐊᒻᒪᓗ ᓖ ᕗᑦ (ᐃᑦᒥᓐᑕᓐ: CCI ᑐᓴᕈᑎᓕᕆᔩᑦ, 2009) ᒪᑉᐱᒐᖅ 141 [ᓂᕐᓗᖓᔪᖅ & ᓖ].  
5 Ibid. 
6 Ibid, pp. 135-136.  
7 ᒫᑲᔅ ᑎᒃ ᐱᓕᕆᖃᑎᖏᓪᓗ, 2016−ᒥ ᖃᖓᑕᔫᒃᑯᑦ ᓈᓴᐃᓂᖓ ᑕᓯᐅᔭᕐᔪᐊᖅ ᐱᖓᓐᓇᕐᐸᓯᐊᓂ ᓇᓄᖏᓐᓂᒃ: ᑭᖑᓪᓕᕐᐹᕐᓯᐅᑦ ᐅᓂᒃᑳᖅ 
(ᐃᒡᓗᓕᒃ: ᓄᓇᕗᑦ ᐊᕙᑎᓕᕆᔨᒃᑯᑦ 2017) ᒪᑉᐱᒐᖏᓐᓂ3-4. 
[https://www.gov.nu.ca/sites/default/files/pb_wh_2016_population_assessment_gn_report_27_june_2017.pdf] 
8 ᑎᑎᕋᕆᐊᓐᖓᐅᑏᑦ ᐸᕐᓇᐅᑎᓄᑦ, p. 6. 
9 ᓄᓇᕗᒻᒥ ᓇᓄᓕᕆᓂᕐᒧᑦ ᐸᕐᓇᐅᑎᓄᑦ ᑐᓴᕆᐊᕈᑎᖃᕐᓂᖅ ᓇᐃᓈᕐᓯᒪᔪᖅ, ᐅᑭᐊᑦᓵᖅ 2016, p. 2. 

B. ᐅᖃᐅᓯᐅᓚᐅᖅᑐᑦ ᑎᑎᕋᕆᐊᓐᖓᐅᑎᓂ ᐸᕐᓇᐅᑎᓄᑦ 
 

1. ᑎᑎᕋᕆᐊᖓᐅᑎᑦ ᐸᕐᓇᐅᑎᓄᑦ ᐱᔾᔪᑎᖃᕆᐊᓖᑦ ᐋᖅᑭᑦᓯᒪᒍᑎᒃᓴᓂᒃ/ᐊᐅᓚᔾᔪᑎᒃᓴᓂᒃ 
ᐃᓚᓕᐅᔾᔭᐅᓯᒪᓐᖏᑐᐃᓐᓇᕆᐊᖃᕐᓂᖏᓐᓂᒃ DLPK TAH−ᒥᒃ. 

ᑐᓐᖓᕕᒃᑯᑦ ᐃᓱᒫᓘᑎᓖᑦ ᓈᓴᖅᑕᐅᖏᓐᓇᕐᓂᖏᓐᓂᒃ ᑐᖁᑦᓯᔭᕆᐊᖃᕐᓂᕐᒧᑦ ᓇᖕᒥᓂᖅ ᐃᓅᓯᓕᒪᓇᓱᐊᕐᓗᓂ ᐊᒻᒪᓗ 
ᓇᖕᒥᓂᖁᑎᒥᓂᒃ (“DLPK”) TAH−ᖏᓐᓂᒃ ᓄᓇᓖᑦ. 
ᑎᑎᕋᕆᐊᓐᖓᐅᑎᓂ ᐸᕐᓇᐅᑎᓄᑦ ᐃᓕᓴᕆᔭᐅᓯᒪᓂᖓᒍᑦ, “[ᐃ]ᓄᒃ-ᓇᓄᖅ ᑎᑭᓪᓚᑎᖃᑦᑕᕐᓂᖏᑦ ᐱᓂᕐᓴᐅᓕᖅᑐᖅ 
ᐊᒻᒪᓗ ᐅᓄᕐᓯᕙᓪᓕᕐᓯᒪᒍᑕᐅᓪᓗᓂ ᑐᖁᑦᓯᔭᕆᐊᖃᕐᓂᕐᒧᑦ ᓇᖕᒥᓂᖅ ᐃᓅᓕᓯᒪᓇᓱᐊᕐᓂᕐᒧᑦ ᓇᖕᒥᓂᖁᑎᒥᓂᓪᓗ 
(DLPK).”10 ᐃᓄᒃ-ᓇᓄᖅ ᑎᑭᓪᓚᑎᖃᑦᑕᕐᓂᖏᑦ ᐱᕙᓪᓕᐊᑐᐃᓐᓇᖅᑐᖅ, ᐊᒻᒪᓗ ᑎᑭᐅᑎᖃᑦᑕᕐᓯᒪᓕᖅᑐᖅ 
ᐅᓗᕆᐊᓇᖅᑐᒦᓐᓂᕐᒧᑦ ᐊᓪᓛᑦ ᐃᓛᓐᓂᒃᑯᑦ ᑐᖁᔪᖃᖃᑦᑕᕐᓯᒪᓕᖅᑐᖅ; ᐊᐅᔭᐅᖅᑲᐅᔪᖅ, ᒪᕐᕉᒃ ᑐᖁᑕᐅᓚᐅᖅᑑᒃ 
ᓇᓄᕐᓄᑦ ᓄᓇᕗᒻᒥ.11  
ᐃᓛᒃ ᑎᑎᕋᕆᐊᓐᖓᐅᑏᑦ ᐸᕐᓇᐅᑎᓄᑦ ᐃᓕᓴᕐᓯᓯᒪᓂᖃᖅᑎᓪᓗᒋᑦ ᓇᓄᐃᑦ ᐊᑦᑕᓇᕐᓯᕙᓪᓕᐊᑐᐃᓐᓇᕐᓂᖏᓐᓂᒃ 
ᑭᒃᑯᑐᐃᓐᓇᕐᓂᒃ ᐊᑦᑕᓇᖅᑐᒦᑎᑦᓯᓕᖅᑐᑎᒃ, ᐊᒻᒪᓗ ᐱᓕᕆᐊᖑᕙᓪᓕᐊᒍᑎᒃᓴᓂᒃ ᐋᖅᑭᒍᑎᒃᓴᖏᓐᓂᒃ 
ᐅᓗᕆᐊᓇᖅᑐᒦᓐᓂᕐᒧᑦ (ᓲᕐᓗ, ᓇᓄᕐᓄᑦ ᑎᑭᕌᖅᑕᐅᓕᓐᖏᒃᑲᓗᐊᕐᒪᖔᑕ ᖃᐅᔨᓴᖅᑎᖃᕐᓂᖅ ᐊᒻᒪᓗ ᐋᖅᑭᒋᐊᕆᓂᖅ 
ᐅᖃᖃᑎᖃᖃᑦᑕᓂᕐᒥᒃ ᑭᒃᑯᑐᐃᓐᓇᕐᓂᒃ), ᑎᑎᕋᕆᐊᓐᖓᐅᑎᓃᒋᐊᓖᑦ ᐸᕐᓇᐅᑎᓄᑦ ᐋᖅᑭᑦᓯᒪᒍᑎᒃᓴᑦ ᐃᓚᖓᓂᒃ 
ᑕᒻᒪᕐᓯᒪᓂᐅᔪᑦ ᒫᓐᓇ ᐊᐅᓚᑦᓯᔾᔪᑎᓂ; DLPK ᓈᓴᖅᑕᖏᑦ ᑐᕌᖓᓂᐊᕐᐸᑕ TAH−ᓄᑦ, ᓴᓐᖏᓂᓕᒻᒪᕆᐅᓂᐊᖅᑐᖅ 
ᐃᓅᓯᕐᒧᑦ, ᐃᓕᖅᑯᓯᕐᒧᑦ, ᐊᒻᒪᓗ ᒪᑭᒪᔾᔪᑎᓄᑦ ᐊᑦᓱᕉᓐᓂᖓᒍᑕᐅᔪᑦ ᑭᒡᓕᖃᖅᑎᑕᐅᑉᐸᑕ ᓇᖕᒥᓂᖅ−ᓴᐳᑎᓯᒪᓂᕐᒧᑦ 
ᑐᖁᑦᓯᔭᕆᐊᖃᕐᓂᕐᒧᑦ, ᐊᓪᓛᑦ ᐱᖕᒪᕆᐅᔪᑦ ᐊᑦᑕᓇᖅᑐᒦᑦᓴᐅᑎᒋᓂᖏᓪᓗ ᐃᓅᓇᓱᐊᕐᓂᕐᒧᑦ ᐅᑉᕙᓘᓐᓃᑦ ᐱᖁᑕᐅᔪᒧᑦ. 
ᑎᑎᕋᕆᐊᓐᖓᐅᑏᑦ ᐸᕐᓇᐅᑎᓄᑦ ᐃᑯᓪᓚᑎᑦᓯᓇᓱᐊᕋᓗᐊᕐᐸᑕ ᐃᓚᖏᓐᓂᒃ ᐊᑦᓱᕉᓐᓂᖓᓇᖅᑐᒦᒍᑏᑦ (ᓲᕐᓗ, 
ᐅᖃᕐᓯᒪᓂᖅ ᓇᓄᕋᐃᑦ ᑐᓂᔭᐅᖃᑦᑕᕆᐊᓖᑦ ᓄᓇᓕᓐᓂ ᐊᖑᓇᓱᑦᑐᓕᕆᔨᖏᓐᓄᑦ HTO ᕿᓚᒥᐅᓂᕐᐹᒃᑯᑦ), 
ᑐᓐᖓᕕᒃᑯᑦ ᐃᓄᓐᓂᒃ ᐊᐅᓚᑦᓯᔭᕆᐊᖃᕐᓂᕐᒥᒍᑦ ᑲᒪᒋᐊᖃᑦᑕᕈᓐᓇᖁᔨᔪᑦ ᓴᐳᔾᔭᐅᓯᒪᖁᓪᓗᒋᑦ ᑭᒃᑯᑐᐃᓐᓇᐃᑦ 
ᐊᑦᑕᓇᖅᑐᒦᓐᖏᓪᓗᑎᒃ. 
ᓱᓕᒃᑲᓐᓂᖅ ᒪᓂᒪᓂᖓ ᐱᖕᒪᕆᐅᓂᖓᓄᑦ ᑭᒃᑯᑐᐃᓐᓇᐃᑦ ᐊᑦᑕᓇᐃᕐᓯᒪᖁᓪᓗᒋᑦ, ᓈᓴᖅᑕᐅᖏᓐᓇᕐᓂᖏᑦ DLKP 
TAH−ᓄᑦ ᐊᑉᕕᐊᕈᓐᓇᖅᑐᑦ ᐊᑐᖅᑕᐅᑎᑕᐅᓂᖏᓐᓂᒃ IQ, ᐊᒻᒪᓗ ᑲᔪᓯᑎᑦᓯᓂᕐᒥᒃ ᐊᒥᓱᒐᓚᑦᑎᒍᑦ ᐱᖅᑯᓯᒃᑯᑦ 
ᐊᖑᓇᓲᓯᕐᓂᒃ ᐃᖃᓗᒐᓱᓐᓂᒧᓪᓗ ᐊᑐᖅᑕᐅᕙᑦᑐᓂᒃ. ᓲᕐᓗ ᐊᔾᔨᐅᑎᓪᓗᒍ, ᒫᓐᓇ ᐃᓱᒫᓘᑕᐅᖃᑦᑕᕐᒪᑦ DLKP-
ᒨᖓᒻᒪᖔᖅ ᐊᖑᓇᓱᑦᑎᒧᑦ ᐊᑕᐅᓯᕐᒥᒃ ᓄᓇᓕᒻᒥᒃ ᓈᓴᖅᑕᐅᓂᐊᕐᒪᖔᖅ ᐊᓯᐊᓂᒃ ᓄᓇᓕᐅᑉ TAH−ᖏᓐᓂᒃ 
ᐊᖑᓇᓱᑦᑎ ᖃᓂᓐᓂᕐᓴᒥᓂᐅᑉᐸᑦ ᓄᓇᓕᖕᓄᑦ, ᐃᓚᖏᑦ ᐊᖑᓇᓱᑦᑏᑦ ᐃᓱᒫᓘᒋᔭᖃᑐᐃᓐᓇᕆᐊᓖᑦ ᐊᖑᓇᓱᓐᓂᕐᒥᒃ 
ᓯᓚᑖᓃ ᑖᒃᑯᐊ ᓄᓇᖏᑕ. ᑕᐃᒫᑦᓴᐃᓐᓇᐸᓗᒃ, ᐅᔾᔨᕆᔭᐅᒻᒪᑦ ᐅᓗᕆᐊᓇᕐᓂᕐᓴᒦᓕᕐᓂᖏᓐᓂᒃ ᐊᖑᓇᓱᑦᑏᑦ 
ᑕᒻᒫᕐᓯᒪᔪᑦ ᓇᓐᓂᐊᕐᓯᒪᒐᑎᒃ (ᓲᕐᓗ, ᓇᑦᓯᓯᐅᖅᑐᑦ) ᓇᓄᖃᕐᓂᖓᓄᑦ, ᐃᓚᖏᑦ ᐊᖑᓇᓱᑦᑏᑦ ᐋᖅᑭᒋᐊᕆᓯᒪᒍᓐᓇᖅᑐᑦ 
ᐅᑉᕙᓘᓐᓃᑦ ᐊᑐᓗᐊᑦᑕᐃᓕᒪᓗᑎᒃ ᐊᖑᓇᓱᓐᓂᕆᓲᒥᓂᒃ ᓂᕈᐊᕆᐊᖃᕈᒪᒐᑎᒃ DLKP ᐅᑉᕙᓘᓐᓃᑦ 
ᐅᓗᕆᐊᓇᖅᑐᒦᑎᑕᐅᓂᕐᒧᑦ ᓇᓄᕐᒧᑦ.12   
ᑖᒃᑯᐊ ᐱᔾᔪᑕᐅᓪᓗᑎᒃ, ᑎᑎᕋᕆᐊᓐᖓᐅᑏᑦ ᐸᕐᓇᐅᑎᓄᑦ ᑐᑭᓯᓇᑦᓯᐊᑲᓐᓂᕆᐊᓖᑦ ᑐᕌᒐᕆᔭᐅᓇᓱᐊᖅᑐᒥᒃ 
ᐅᑉᕙᓘᓐᓃᑦ ᐊᐅᓚᑦᓯᓂᕐᒥᒃ ᐃᓚᓕᐅᔾᔭᐅᓯᒪᓐᖏᓂᕐᒧᑦ DLKP−ᓄᑦ TAH−ᓂᒃ ᐃᓚᖏᓐᓂ ᖃᓄᐃᓕᐅᕈᑕᐅᔪᓂ. 
ᐃᓚᒋᔭᐅᔪᖅ ᐸᕐᓇᐅᑎᓄᑦ, ᐋᖅᑭᑦᓯᒪᒍᑎᒃᓴᓕᐅᕆᐊᖃᕐᓂᐊᖅᑐᑦ ᐃᓱᒪᒃᓴᕐᓯᐅᕈᑎᓂᒃ ᐃᓚᓕᐅᔾᔭᐅᓯᒪᒋᐊᖃᕐᒪᖔᑕ 
ᖃᖓᒃᑯᓪᓗ DLKP ᓈᓴᖅᑕᐅᖃᑕᐅᓐᖏᓪᓗᑎᒃ TAH−ᓄᑦ ᐃᓄᐃᑦ ᖃᐅᔨᒪᓂᐊᕐᒪᑕ ᓯᕗᓂᐊᒍᑦ ᖃᓄᐃᓕᐅᕈᓐᓇᓂᕐᒥᒃ 
ᓴᐳᔾᔭᐅᓯᒪᖁᓪᓗᒋᑦ ᑭᒃᑯᑐᐃᓐᓇᐃᑦ ᐊᑦᑕᓇᐃᕐᓯᒪᔭᐅᓗᑎᒃ ᐊᑭᓖᑎᑕᐅᓐᖏᓪᓗᑎᒃ ᐅᑉᕙᓘᓐᓃᑦ ᖃᓄᐃᓕᐅᕐᓂᖏᓐᓄᑦ 
ᐅᓗᕆᐊᓇᖅᑐᒦᑎᑕᐅᓐᖏᓪᓗᑎᒃ ᐱᔪᒪᔭᖏᓐᓂᒃ ᐊᓯᖏᑕ ᐃᓄᐃᑦ.  
ᐊᑐᓕᖁᔨᔾᔪᑏᑦ: 

• ᒪᑉᐱᒐᖓᓂ 27: 
o ᐃᓱᐊᓂ ᓯᕗᓪᓕᕐᐹᒥ ᑎᑎᕋᖅᑕᐅᓯᒪᔪᒥ, ᐃᓚᔭᐅᓗᓂ ᑎᑎᕋᕐᓯᒪᔪᒥᒃ ᐃᒫᒃ: “ᓯᕗᓂᑦᑎᓐᓂ, ᐊᒻᒪᓗ 

ᓈᖕᒪᒋᐊᕐᓯᒪᔭᐅᓗᓂ, ᑐᓐᖓᕕᓕᐅᕐᓯᒪᒍᓐᓇᖅᑐᖅ ᐃᓱᒪᒃᓴᕐᓯᐅᕈᑎᒃᓴᒥᒃ ᐃᓚᓕᐅᔾᔭᐅᓯᒪᓂᖓᓂᒃ 
DLKP TAH−ᓄᑦ.” 

                                                 
10 ᑎᑎᕋᕆᐊᓐᖓᐅᑏᑦ ᐸᕐᓇᐅᑎᓄᑦ, p. 19 
11 ᑕᑯᓗᒍ ᓲᕐᓗ “ᓄᓇᕗᒻᒥᐅᖅ ᐊᖑᓇᓱᑦᑎ ᐊᐃᑉᐸᕆᓕᖅᑕᖓ ᐊᐅᔭᖅ ᑐᖁᑕᐅᔪᖅ ᓇᓄᕐᒧᑦ ᐹᔭᐅᓪᓗᓂ,” ᓄᓇᑦᓯᐊᖅ ᓅᔅ, ᐊᐅᒡᒍᓯ 28, 2018: 
http://nunatsiaq.com/stories/article/65674nunavut_hunter_killed_in_summers_second_fatal_polar_bear_attack/  
12 ᑕᑯᓗᒍ ᓲᕐᓗ, ᓄᓇᕗᒻᒥ ᓇᓄᓕᕆᓂᕐᒧᑦ ᐸᕐᓇᐅᑎᓄᑦ ᑐᓴᕆᐊᕈᑎᖃᕐᓂᖅ ᓇᐃᓈᕐᓯᒪᔪᖅ, ᐅᑭᐊᑦᓵᖅ 2016, p. 2; ᒥᑦᑎᒪᑕᓕᒻᒥ 
ᐊᖑᓇᓱᑦᑐᓕᕆᔨᒃᑯᖏᓐᓃᖔᖅᑐᖅ ᑲᑐᔾᔨᖃᑎᒌᓂᒃ NWMB-ᑯᓐᓄᑦ ᐋᖅᑭᒋᐊᖅᑕᐅᒋᐊᖃᑐᐃᓐᓇᕆᐊᓕᓐᓄᑦ WH TAH, ᒪᐃ 3, 2018; ᓴᓂᕋᔭᒃ 
ᐊᖑᓇᓱᑦᑐᓕᕆᔨᒃᑯᖏᓐᓃᖔᖅᑐᖅ ᑎᑎᕋᕆᐊᓐᖓᐅᑎᓅᖓᔪᖅ ᐸᕐᓇᐅᑎᓄᑦ, ᒪᐃ 15, 2017. 

http://nunatsiaq.com/stories/article/65674nunavut_hunter_killed_in_summers_second_fatal_polar_bear_attack/


o ᐃᓱᐊᓂ ᒪᑉᐱᒐᐅᑉ, ᐃᓚᒋᐊᖅᑕᐅᓗᓂ ᐃᒪᐃᓕᖓᔪᒥᒃ: “ᐋᖅᑭᓱᖅᑕᐅᓗᓂ ᐋᖅᑭᑦᓯᒪᒍᑎᒃᓴᖅ 
ᖃᐅᔨᓴᕐᓂᕐᒧᑦ ᖃᖓ, ᐊᒻᒪᓗ ᓇᓕᖏᓐᓂᒃ ᐊᕕᑦᑐᕐᓯᒪᓃᑦ/ᐃᓗᓕᖏᑦ, DLPK 
ᓈᓴᖅᑕᐅᖃᑦᑕᓂᐊᕐᒪᖔᑕ TAH−ᓄᑦ.” 
 

• ᒪᑉᐱᒐᖓᓂ 31, ᐃᓚᓕᐅᔾᔭᐅᓗᑎᒃ ᐊᐅᓚᑦᓯᔾᔪᑎᒃᓴᑦ: “ᐋᖅᑭᓱᖅᑕᐅᓗᓂ ᐋᖅᑭᑦᓯᒪᒍᑎᒃᓴᖅ ᖃᐅᔨᓴᕐᓂᕐᒧᑦ 
ᖃᖓ, ᐊᒻᒪᓗ ᓇᓕᖏᓐᓂᒃ ᐊᕕᑦᑐᕐᓯᒪᓃᑦ/ᐃᓗᓕᖏᑦ, DLPK ᓈᓴᖅᑕᐅᖃᑦᑕᓂᐊᕐᒪᖔᑕ TAH−ᓄᑦ,” 
“ᖁᑦᓯᓂᕐᐹᒥᒃ” ᓯᕗᓪᓕᐅᔾᔭᐅᔭᕆᐊᓕᓐᓂ ᐊᒻᒪᓗ ᐱᕕᒃᓴᖃᖅᑎᑦᓯᓂᕐᒧᑦ “ᐊᕐᕌᒎᒃ ᒪᕐᕉᒃ ᐃᓗᐊᓂ.” 
 

2. ᑎᑎᕋᕆᐊᓐᖓᐅᑏᑦ ᐸᕐᓇᐅᑎᓄᑦ ᑕᑯᓐᓇᕆᐊᓕᒃ ᐊᐅᓚᑦᓯᓂᕐᒧᑦ ᓱᖏᐅᑎᓯᒪᓂᕐᒧᑦ ᐅᑉᕙᓘᓐᓃᑦ 
ᐊᓯᐊᓅᕐᓯᒪᓂᕐᒧᑦ ᒪᑐᐃᖓᔪᒥᒃ ᑰᑕᓕᕆᔾᔪᑎᓂᒃ, ᐱᓗᐊᖅᑐᒥ ᐃᓗᓕᖏᓐᓂᒃ ᐊᖑᑎᓂᒃ/ᐊᕐᓇᓂᒃ 
ᓂᕈᐊᕈᑎᓂᒃ ᐊᖑᓇᓱᓐᓂᕐᒥᒃ ᐊᒻᒪᓗ DLKP−ᓂᒃ. 

ᑐᓐᖓᕕᒃᑯᑦ ᑕᑯᓐᓇᖅᑕᖓᒍᑦ, ᑎᑎᕋᕆᐊᓐᖓᐅᑏᑦ ᐸᕐᓇᐅᑎᓄᑦ ᐋᖅᑭᒋᐊᕆᐊᓖᑦ ᑐᕌᖓᔪᓂᒃ ᐃᓄᐃᑦ 
ᐃᓱᒫᓘᑏᖏᓐᓂᒃ ᒪᑐᐃᖓᔪᒥᒃ ᑰᑕᖃᕐᓂᕐᒧᑦ ᐊᒻᒪᓗ ᐋᖅᑭᑦᓯᒪᐅᑎᒃᓴᓕᐅᕐᓂᕐᒥᒃ ᖃᐅᔨᓴᒃᑲᓂᕐᓂᕐᒧᑦ 
ᐋᖅᑭᒋᐊᕆᐊᒃᑲᓂᕐᓂᒧᓪᓗ ᑖᑦᓱᒧᖓ ᐊᐅᓚᔾᔪᑕᐅᔪᒧᑦ ᓈᖕᒪᑦᑐᒥᒃ. ᒫᓐᓇ ᐋᖅᑭᑦᓯᒪᒍᑕᐅᔪᖅ ᒪᓂᒪᑎᑦᓯᔪᖅ 
ᐊᒥᓱᒐᓚᓐᓂᒃ ᐊᑦᓱᕈᕐᓇᖅᑐᓂᒃ ᐊᐳᖅᑕᕈᑎᓂᓪᓗ, ᐃᓚᒋᔭᐅᓪᓗᑎᒃ: 

• ᐊᑭᓖᑎᑕᐅᓗᐊᖃᑦᑕᕐᓂᖏᑦ ᓄᓇᓖᑦ ᑕᒻᒪᖅᑐᖃᖅᑐᒥᓂᐅᒐᐃᒻᒪᑦ ᐊᕐᓇᒥᒃ ᓇᓐᓄᑦᑐᖃᖅᑐᒥᓂᐅᓪᓗᓂ 
ᐊᒻᒪᓗ DLKP ᑲᑎᓪᓗᒋᒃ ᐃᑯᓪᓚᐅᒥᒍᑎᒃᓴᒥᒃ ᐊᓪᓛᑦ ᐃᓚᐅᑎᑕᐅᒍᓐᓃᒻᒪᕆᑦᑐᑎᒃ ᓄᓇᓖᑦ’ TAH 
ᐊᕐᕌᒎᓂᐊᖅᑐᒧᑦ (ᐅᑉᕙᓘᓐᓃᑦ ᐊᕐᕌᒎᓂᐊᖅᑐᓄᑦ); ᐊᒻᒪᓗ 

• ᐊᐅᓚᑦᓯᔩᑦ ᐊᐳᖅᑕᕐᕕᐅᕙᓐᓂᖏᑦ ᑎᑭᐅᑎᒍᑕᐅᕙᑦᑐᑦ ᑭᖑᕙᕆᐊᕈᑕᐅᓪᓗᑎᒃ ᐊᒻᒪᓗ ᐊᑲᐅᓐᖏᓪᓕᐅᕈᑎᓂᒃ 
ᐊᐅᓚᑦᓯᓂᕐᒧᑦ ᑐᒃᓯᕋᐅᑎᓂᒃ ᐃᓚᒋᐊᕈᑎᒃᓴᓄᑦ. 

ᑎᑎᕋᕆᐊᓐᖓᐅᑏᑦ ᐸᕐᓇᐅᑎᓄᑦ ᐃᓕᓴᕐᓯᓯᒪᑦᓯᐊᖏᑦᑐᑦ ᑖᒃᑯᓂᖓ ᑭᒡᓕᖃᖅᑎᑕᐅᒍᑎᓂᒃ, ᐅᑉᕙᓘᓐᓃᑦ 
ᐋᖅᑭᑦᓯᒪᒍᑎᓂᒃ ᐋᖅᑭᑦᓲᑎᒃᓴᓂᒃ ᓈᖕᒪᖏᓪᓕᐅᕈᑕᐅᔪᓄᑦ ᒫᓐᓇ ᐋᖅᑭᑦᓯᒪᒍᑕᐅᔪᒥ. ᓴᖅᑭᕈᑕᐅᑐᐃᓐᓇᕆᐊᓖᑦ 
ᑭᒡᓕᖃᖅᑎᑕᐅᓕᕐᓗᑎᒃ ᐃᓄᐃᑦ ᐊᖑᓇᓱᓐᓂᕐᒧᑦ ᐱᔪᓐᓇᐅᑎᖏᓐᓂᒃ ᐋᖅᑭᑦᓯᒪᒍᑎᒃᓴᐅᖏᑦᑐᒥᒃ ᐊᑐᖅᑕᐅᒋᐊᓕᒻᒥᒃ 
5.3.3 NLCA-ᓂ ᐊᒻᒪᓗ ᐃᓱᒪᓕᐅᕈᑕᐅᔪᓂᒃ IQ-ᒨᖓᓗᐊᓐᖏᑦᑐᓂᒃ. 
ᐊᑐᓕᖁᔨᔾᔪᑦ: 

• ᒪᑉᐱᒐᖓᓂ 21, ᐃᓱᐊᓂ ᑎᑎᕋᕐᓯᒪᓂᖓᑕ ᑐᒡᓕᐊᓂ, ᐃᓚᒋᐊᕈᑕᐅᓗᓂ: “ᐃᓄᐃᑦ ᐅᖃᖃᑦᑕᕐᓯᒪᔪᑦ 
ᐃᓱᒫᓘᑎᒥᓂᒃ ᒪᑐᐃᖓᔪᒥᒃ ᑰᑕᓕᕆᓂᖅ ᑎᑭᐅᑎᒍᓐᓇᕐᓂᖓᓂᒃ ᖄᖏᐅᑎᔪᒥᒃ−ᐊᑭᓖᑎᑕᐅᓕᕐᓗᑎᒃ 
ᓄᓇᓖᑦ ᐊᒻᒪᓗ ᐊᐅᓚᑦᓯᔨᓄᑦ ᐊᐳᖅᑕᕕᓐᓂᒃ, ᐊᒻᒪᓗ ᑖᒃᑯᐊ ᐃᓱᒫᓘᑏᑦ ᐊᖅᑭᑦᓯᒪᓂᖃᕆᐊᓖᑦ ᐃᓚᖓᒍᑦ 
ᓯᕗᓂᕐᒥ ᐋᔩᕋᕈᑕᐅᓗᑎᒃ ᓇᓐᓂᐊᓂᕐᒧᑦ ᐊᐅᓚᑦᓯᔾᔪᑎᒃᓴᓄᑦ ᓄᓇᕗᒻᒥ.” 
 

• ᒪᑉᐱᒐᖓᓂ 23, ᐊᐅᓚᔾᔭᐃᒍᑎᓂ (2), ᐃᓚᒋᐊᕐᓗᒍ ᑎᑦᑕᑯᓗᒻᒥᒃ: “ᑲᔪᓯᑎᑕᐅᓗᓂ 
ᓄᖅᑲᖓᑎᑕᐅᓚᐅᐱᓪᓚᒍᑎᒃᓴᒥᒃ ᐅᑉᕙᓘᓐᓃᑦ ᐋᖅᑭᒋᐊᖅᑕᐅᓗᓂ ᒪᑐᐃᖓᔪᒥᒃ ᑰᑕᓕᕆᔾᔪᑎᒥᒃ 
ᐊᑭᓖᑎᑦᓯᒍᑕᐅᒍᓐᓇᖅᑐᒥᒃ ᓄᓇᓖᑦ ᖄᖏᐅᑎᑉᐸᑕ ᐊᕐᓇᓂᒃ ᓇᓐᓄᓐᓂᖏᓐᓄᑦ.”13   
 

3. ᑎᑎᕋᕆᐊᓐᖓᐅᑏᑦ ᐸᕐᓇᐅᑎᓄᑦ ᐃᓕᓴᕐᓯᓯᒪᑦᓯᐊᕆᐊᓖᑦ ᐃᓄᐃᑦ ᐃᓱᒫᓘᑎᖏᓐᓂᒃ 
ᐊᖑᑕᐅᓂᖏᓐᓂᒃ/ᐊᕐᓇᐅᓂᖏᓐᓂᒃ ᓇᓐᓄᑦᑕᑦ 

ᑐᓐᖓᕕᒃᑯᑦ ᑕᑯᓐᓇᖅᑕᖓᒍᑦ, ᑎᑎᕋᕆᐊᓐᖓᐅᑏᑦ ᐸᕐᓇᐅᑎᓄᑦ ᓇᓕᖅᑯᑦᓯᓯᒪᓐᖏᑦᑐᑦ ᐋᖅᑭᑦᓯᒪᓂᐅᒋᐊᓕᖕᒥᒃ 
ᐊᒻᒪᓗ ᐋᖅᑭᑦᓯᒪᒍᑎᒃᓴᖓᓂᒃ ᐊᐃᕙᔾᔪᑕᐅᖏᓐᓇᖅᑐᒥᒃ ᓈᖕᒪᖏᓐᓂᖓᓄᑦ ᐋᖅᑭᐅᒪᔭᐅᓂᖓ ᐊᖑᑕᐅᓂᖓᓂᒃ/ 
ᐊᕐᓇᐅᓂᖓᓂᒃ ᓇᓐᓄᖃᑦᑕᓂᕐᒥᒃ. ᑐᓂᓚᐅᖅᑕᖏᓐᓂ ᒥᑦᑎᒪᑕᓕᒻᒥ ᐊᖑᓇᓱᑦᑐᓕᕆᔨᒃᑯᑦ ᑲᑐᔾᔨᖃᑎᒌᑦ, ᓲᕐᓗ 
ᐊᔾᔨᐅᑎᓪᓗᒍ, ᐊᖑᑕᐅᓂᖏᓐᓂᒃ/ᐊᕐᓇᐅᓂᖏᓐᓂᒃ ᓂᕈᐊᖃᑦᑕᕐᓂᖅ ᓇᓐᓄᓂᕐᒧᑦ ᐊᑲᐅᓐᖏᓪᓕᐅᕈᑕᐅᓗᐊᖅᑐᖅ 
ᐊᕐᓇᐃᑦ ᓇᓄᐃᑦ ᐅᓗᕆᐊᓇᖅᑐᒦᑎᑦᓯᓂᕐᓴᐅᖃᑦᑕᕐᓂᖏᓐᓄᑦ ᐃᓄᓐᓄᑦ.14  
ᑎᑎᕋᕆᐊᓐᖓᐅᑎᓃᑦᑐᓂ, ᑎᑎᕋᕆᐊᓐᖓᐅᑏᑦ ᐸᕐᓇᐅᑎᓄᑦ ᓇᓗᓇᐃᕐᓯᓯᒪᔪᑦ ᐊᖅᑯᑕᐅᒍᓐᓇᕋᔭᖅᑐᓂᒃ ᓅᒋᐊᕐᓂᕐᒥᒃ 
ᐊᖑᑎᓂᒃ/ᐊᕐᓇᓂᒃ ᓇᓐᓄᖃᑦᑕᓂᕐᒥᒃ, ᑭᓯᐊᓂ ᓇᓕᖅᑯᑦᓯᓯᒪᑦᓯᐊᖏᑦᑐᒃ ᐋᖅᑭᑦᓯᒪᒍᑎᒃᓴᒥᒃ ᐃᓱᒫᓘᑕᐅᓂᖏᓐᓂᒃ. 

                                                 
13 ᑕᑉᕗᓐᖓᖓᔪᖅ, ᑐᓐᖓᕕᒃᑯᑦ ᐊᖏᕈᑎᓖᑦ ᑭᕙᓪᓕᖅ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓃᖔᖅᑐᓂᒃ NWMB−ᑯᓐᓄᑦ TAH−ᒨᖓᔪᓂᒃ WH-ᒥ 
ᓇᓄᖏᓐᓄᑦ, ᓅᕙᐃᒻᕙ 24, 2017, p. 8. 
 
14 ᒥᑦᑎᒪᑕᓕᒻᒥ ᐊᖑᓇᓱᑦᑐᓕᕆᔨᒃᑯᖏᓐᓃᖔᖅᑐᖅ ᑲᑐᔾᔨᖃᑎᒌᓂᒃ NWMB-ᑯᓐᓄᑦ ᑎᑎᕋᕆᐊᓐᖓᐅᑎᓄᑦ ᐸᕐᓇᐅᑎᓄᑦ, ᒪᐃ 17, 2017 



ᑐᓐᖓᕕᒃᑯᑦ ᓇᓗᓇᐃᕐᓯᒪᖁᔨᔪᑦ ᑭᒡᓕᖃᖅᑎᑕᐅᓂᖏᑦ ᐃᓄᐃᑦ ᐊᖑᓇᓱᓐᓂᕐᒧᑦ ᐱᔪᓐᓇᐅᑎᖏᓐᓄᑦ 
ᑕᑉᕙᓐᖔᖁᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᐋᖅᑭᑦᓯᒪᓗᑎᒃ 5.3.3 NLCA-ᓂ. 
ᐊᑐᓕᖁᔨᔾᔪᑦ: 

• ᒪᑉᐱᒐᖓᓂ 22, ᑭᖑᓂᐊᓂ ᑐᒡᓕᐊᑕ ᑎᑎᕋᕐᓯᒪᓂᖓᓂ, ᐃᓚᒋᐊᖅᑕᐅᓗᓂ ᓄᑖᒥᒃ ᑎᑎᕋᕐᓯᒪᔪᒥᒃ: 
“ᑭᓯᐊᓂ, ᐃᓄᐃᑦ ᐅᖃᖃᑦᑕᕐᓯᒪᔪᑦ ᐃᓱᒫᓘᑎᒥᓂᒃ ᒫᓐᓇ ᐊᖑᑎᓂᒃ/ᐊᕐᓇᓂᒃ ᓇᓗᓇᐃᖅᑕᐅᓯᒪᔪᓂᒃ 
ᓇᓐᓄᒍᓐᓇᓂᕐᒧᑦ. ᐊᓯᖏᓐᓂ ᐃᓱᒫᓘᑎᖏᓐᓂ, HTO ᐅᖃᖃᑦᑕᕐᓯᒪᔪᑦ ᑕᑯᓐᓇᖅᑕᒥᓂᒃ ᐋᖅᑭᑦᓯᒪᔭᐅᔪᖅ 
ᓈᖕᒪᖏᑦᑐᒃᑯᑦ ᐊᑭᓖᑎᑦᓯᒍᕼᐅᕙᑦᑐᖅ ᓄᓇᓕᖕᓂᒃ ᐱᔮᖅᑯᑕᐅᓐᖏᑦᑐᒥ ᖄᖏᐅᑎᒋᐊᖃᖃᑦᑕᓂᕐᒥᒃ ᐊᕐᓇᒥᒃ 
ᓇᓐᓄᑦᑐᖃᕋᐃᒻᒪᑦ, ᑎᑭᐅᑎᓪᓗᓂ TAH ᐃᓅᓴᓪᓕᒋᐊᖅᑕᐅᓂᖏᓐᓄᑦ ᓯᕗᓂᑦᑎᓐᓂ ᐊᕐᕌᒍᓂ.” 
 

4. ᑎᑎᕋᕆᐊᓐᖓᐅᑏᑦ ᐸᕐᓇᐅᑎᓄᑦ ᐋᖅᑭᑦᓯᒪᔭᕆᐊᓖᑦ ᑖᒃᑯᓇᓐᖔᖅᑐᓂᒃ ᒫᓂᑑᕙᒥ ᓇᓄᖏᓐᓂᒃ 
ᐳᓚᕋᖅᑐᓕᕆᓂᕐᒧᑦ. 

ᐊᓯᖏᓐᓂ ᐱᔾᔪᑎᓪᓗᐊᑕᕐᓂ ᐱᓗᖅᑯᑕᐅᔪᓂ ᐅᓄᕐᓯᓗᐊᕐᓯᒪᓂᖏᓐᓄᑦ ᐃᓱᒫᓘᑕᐅᔪᓂ ᑭᒃᑯᑐᐃᓐᓇᕐᓄᑦ 
ᐊᑦᑕᓇᖅᑐᒦᒍᑕᐅᓪᓗᓂ, ᑐᓐᖓᕕᒃᑯᑦ ᐃᓱᒫᓘᑎᖓ ᓇᓄᐃᑦ ᐳᓚᕋᖅᑐᓕᕆᓂᕐᒧᑦ ᒫᓂᑑᕙᒥ ᑎᑭᐅᑎᒍᑕᐅᒍᓐᓇᖅᑐᑦ 
ᓇᓄᐃᑦ ᓱᖏᐅᑎᓯᒪᓗᐊᓕᕐᓂᖏᓐᓂᒃ ᐃᓄᓐᓄᑦ, ᐊᒻᒪᓗ, ᓴᖅᑭᕈᑕᐅᓯᒪᔪᖅ ᓴᖅᑭᖃᑦᑕᓗᐊᕈᑕᐅᓕᕐᓱᓂ ᓇᓄᕐᓄᑦ 
ᓄᓇᓕᓐᓂ ᐊᒻᒪᓗ ᓄᓇᓖᑦ ᖃᓂᒋᔭᖏᓐᓂ. ᑎᑎᕋᕆᐊᓐᖓᐅᑏᑦ ᐸᕐᓇᐅᑎᓄᑦ ᓇᓗᓇᐃᕐᓯᓯᒪᔭᕆᐊᓖᑦ 
ᐅᓗᕆᐊᓇᖅᑐᓂᒃ ᐊᒻᒪᓗ ᓇᓗᓇᐃᕐᓯᓗᑎᒃ ᐊᖅᑭᑦᓱᐃᒋᐊᖃᕐᓂᖏᓐᓂᒃ ᐋᖅᑭᑦᓯᒪᒍᑕᐅᓂᐊᖅᑐᓂᒃ 
ᐃᖅᑲᓇᐃᔭᖃᑎᖃᕐᓂᕐᒥᒃ ᒫᓂᑑᕙᒥ ᐋᖅᑭᑦᓯᒪᒍᑎᒃᓴᖓᓄᑦ. 
ᐊᑐᓕᖁᔨᔾᔪᑦ: 

• ᒪᑉᐱᒐᖓᓂ 28 ᑎᑎᕋᕐᓯᒪᓂᖓ 8.5.2, ᐃᓚᒋᐊᕐᓗᒍ ᑎᒃᑕᑯᓗᒻᒥᒃ: “ᐃᖅᑲᓇᐃᔭᖃᑎᒋᔭᐅᓗᑎᒃ ᐊᓯᖏᑦ 
ᐊᕕᑦᑐᕐᓯᒪᓃᑦ ᑲᓇᑕᒥ ᐋᖅᑭᑦᓯᒪᒍᑎᒃᓴᒥᒃ ᑭᒃᑯᑐᐃᓐᓇᐃᑦ ᐊᑦᑕᓇᖅᑐᒦᖁᓇᒋᑦ ᐃᓱᒫᓘᑕᐅᔪᓂᒃ ᐊᒻᒪᓗ 
ᐋᖅᑭᑦᓱᐃᓗᑎᒃ ᑲᑐᔾᔨᓂᒃᑯᑦ ᑭᒡᒍᑎᓂᒃ.” 
 

• ᒪᑉᐱᒐᖓᓂ 32, ᐃᓚᒋᐊᕐᓗᒍ ᐊᐅᓚᔾᔪᑎᒃᓴᒥᒃ: “ᖃᐅᔨᓇᓱᐊᕐᓂᖅ ᐋᖅᑭᑦᓯᒪᐅᑎᒃᓴᓂᒃ ᐅᑉᕙᓘᓐᓃᑦ 
ᑲᑐᔾᔨᓂᒃᑯᑦ ᐊᑐᕋᑦᓴᓂᒃ ᖃᓂᒋᔮᓃᑦᑐᑦ ᐊᕕᑦᑐᕐᓯᒪᓃᑦ ᑭᒃᑯᑐᐃᓐᓇᐃᑦ ᐊᑦᑕᓇᖅᑐᒦᖁᓇᒋᑦ,” ᐃᓚᖃᕐᓗᓂ 
“ᑕᑉᕗᓐᖓᖓᔪᒥᒃ” ᓯᕗᓪᓕᐅᔾᔭᐅᔭᕆᐊᓕᓐᓄᑦ ᐊᒻᒪᓗ ᐱᕕᒃᓴᖃᖅᑎᑦᓯᓂᕐᒥᒃ “ᐱᖓᓱᓄᑦ ᐊᕐᕌᒍᓄᑦ.” 
 

5. ᑎᑎᕋᕆᐊᓐᖓᐅᑏᑦ ᐸᕐᓇᐅᑎᓄᑦ ᐋᖅᑭᑦᓯᒪᒍᑕᐅᒋᐊᓖᑦ ᐊᔾᔨᒌᓐᖏᓐᓂᖏᓐᓂᒃ ᖃᓪᓗᓈᑦ 
ᖃᐅᔨᓴᖅᑎᕐᔪᐊᖏᑕ ᖃᐅᔨᒪᓂᖏᑦ ᐊᒻᒪᓗ IQ ᖃᓄᐃᑦᑑᓲᖑᓂᖏᓐᓂᒃ ᓇᑭᓐᖔᕐᓯᒪᓂᖏᑎᒍᑦ 
ᓇᓄᐃᑦ. 

ᑐᓐᖓᕕᒃᑯᑦ ᐃᓱᒫᓘᑎᖓ ᑎᑎᕋᕆᐊᓐᖓᐅᑏᑦ ᐸᕐᓇᐅᑎᓄᑦ ᐋᖅᑭᑦᓯᓯᒪᑦᓯᐊᖏᓐᓂᖏᓐᓂᒃ ᑭᒡᓕᖃᖅᑎᑕᐅᓂᖏᓐᓄᑦ 
ᓇᑭᓐᖔᕐᓯᒪᓂᖏᑎᒍᑦ ᖃᓄᐃᑦᑑᓱᖑᓂᖏᓐᓂᒃ. ᑐᓐᖓᕕᒃᑯᑦ ᐅᖃᐅᓯᕆᓚᐅᖅᑕᖓ ᒪᐃ 24, 2017 ᑐᒃᓯᕋᐅᑎᖏᓐᓂ, 
ᐃᓄᐃᑦ ᐅᖃᖃᑦᑕᕐᓯᒪᔪᑦ ᑕᑯᓐᓇᖅᑕᒥᒍᑦ ᓇᓄᐃᑦ ᓄᒃᑕᓲᖑᓂᖏᓐᓂᒃ ᓇᑭᑐᐃᓐᓇᖅ/ᓇᒧᑐᐃᓐᓇᖅ. ᐃᓛᒃ 
ᑐᓐᖓᕕᒃᑯᑦ ᐊᑕᖏᐊᓗᓪᓗᒋᑦ ᐋᖅᑭᒋᐊᖅᑕᐅᖁᔨᓗᑎᒃ ᐱᓐᖏᑦᑐᑦ ᒫᓐᓇ ᐊᐅᓚᑦᓯᔾᔪᑕᐅᔪᒥᒃ, ᐋᖅᑭᑦᓯᒪᑦᓯᒻᒪᑦ 
ᑎᑎᕋᕆᐊᓐᖓᐅᑏᑦ ᐸᕐᓇᐅᑎᓄᑦ ᐋᖅᑭᑦᓯᒪᒋᐊᖃᕐᓂᖏᓐᓂᒃ ᑖᑦᓱᒥᖓ ᑲᓲᒪᓐᖏᓐᓂᖓᓂᒃ IQ ᐊᒻᒪᓗ ᒫᓐᓇ 
ᖃᓪᓗᓈᑦ ᖃᐅᔨᓴᖅᑎᕐᔪᐊᑦ ᖃᓄᐃᑦᑑᓂᕋᐃᖃᑦᑕᕐᓂᖏᓐᓂᒃ (ᐃᓛᒃ ᑐᓐᖓᕕᒃᑯᑦ ᐃᑲᔪᕐᓱᐃᔪᑦ ᐅᖃᐅᓯᐅᔪᒥᒃ 
ᐃᓱᐊᓃᑦᑐᒥᒃ ᒪᑉᐱᒐᖅ 18−ᒥ, ᑕᑯᓐᓇᖅᑕᐅᓂᖓ ᐋᖅᑭᒋᐊᑦᓯᐊᕆᐊᖃᕐᓂᖓᓂᒃ ᑎᑎᕋᕐᓯᒪᓂᖓ 
ᐊᐅᓚᔾᔪᑕᐅᒍᓐᓇᖅᑐᓂ. 
ᐊᑐᓕᖁᔨᔾᔪᑦ: 

• ᒪᑉᐱᒐᖓᓂ 24, ᐃᓱᐊᓂ ᐱᖓᔪᐊᓂ ᑎᑎᕋᕐᓯᒪᓂᖓᓂ, ᐃᓚᒋᐊᕈᑕᐅᓗᓂ: “ᐊᒻᒪᓗᑦᑕᐅᖅ, ᐃᓄᐃᑦ 
ᐅᖃᐃᓐᓇᖃᑦᑕᕐᓯᒪᕗᑦ ᑕᑯᓐᓇᓂᕐᒥᓂᒃ ᓇᓄᐃᑦ ᓄᒃᑕᖃᑦᑕᕐᓂᖏᓐᓂᒃ ᓇᑭᓐᖔᕐᓯᒪᓂᖏᑎᒍᑦ ᓇᒧᑐᐃᓐᓇᖅ, 
IQ−ᒨᖓᒋᐊᒃᑲᓐᓂᕆᐊᖃᖅᑑᔮᖅᑐᖅ ᑲᒪᒋᔭᐅᒋᐊᖃᕐᓂᖓ ᓇᓗᓇᐃᖅᑕᐅᕙᓪᓕᐊᖏᓐᓇᕐᓂᖏᓐᓂᒃ ᐊᒻᒪᓗ 
ᖃᓄᐃᑦᑑᓂᖏᓐᓂᒃ ᓇᑭᓐᖔᕐᓯᒪᓂᖏᓐᓂᒃ.” 
 

• ᒪᑉᐱᒐᖓᓂ 41, ᖁᓪᓕᕐᐹᖓᓂ ᒪᑉᐱᒐᐅᑉ, ᓇᓗᓇᐃᖅᑕᐅᓯᒪᒋᐊᓕᒃ: “ᐃᓛᒃ ᑖᓐᓇ ᐅᐃᒍᖓ 
ᐋᖅᑭᑦᓯᒪᒍᑕᐅᔪᖅ ᒫᓐᓇ ᖃᓄᐃᑦᑑᓂᖏᓐᓂᒃ, ᖃᓄᐃᓕᖓᓂᖏᓐᓂᒃ ᐊᒻᒪᓗ ᐊᑐᓕᖁᔨᔾᔪᑎᓂᒃ ᐊᒃᑐᐊᔪᓂᒃ 
ᓄᓇᕗᑦ ᓇᓄᖏᓐᓄᑦ ᓇᑭᓐᖓᕐᓯᒪᓂᖏᑎᒍᑦ, IQ ᓇᓗᓇᐃᕐᓯᓯᒪᔪᖅ ᓇᒧᑐᐃᓐᓈᖃᑦᑕᕐᓂᖏᓐᓂᒃ ᓄᓇᓄᑦ 
ᓇᑭᓐᖔᕐᓯᒪᒐᓗᐊᕈᑎᒃ ᑖᒃᑯᐊ ᓇᓄᐃᑦ, ᓱᖅᑯᐃᓇᕐᓱᓂ ᓇᓄᐃᑦ ᓄᒃᑕᖃᑦᑕᕈᓐᓇᖅᑐᑦ ᓇᑭᓐᖔᕐᓯᒪᓂᖏᑎᒍ.” 
 



6. ᑎᑎᕋᕆᐊᓐᖓᐅᑏᑦ ᐸᕐᓇᐅᑎᓄᑦ ᐋᖅᑭᑦᓯᓯᒪᔭᕆᐊᓖᑦ ᐱᖕᒪᕆᐅᓂᖓᓂᒃ ᐊᑐᖅᑎᓯᑦᑕᐃᓕᒪᓂᕐᒥᒃ 
ᐊᒻᒪᓗ ᐃᑯᓪᓚᕈᑎᒃᓴᒥᒃ ᓇᖕᒥᓂᖁᑕᐅᔪᑦ ᓱᕋᑦᑎᖅᑕᐅᖃᑦᑕᕐᓂᖏᓐᓂᒃ. 

ᐃᓛᒃ ᐃᓄᐃᑦ ᐊᑦᑕᓇᖅᑐᒦᒋᐊᖃᓐᖏᓐᓂᖏᑦ ᐃᓱᒫᓘᑎᓪᓗᐊᑕᐅᒐᓗᐊᕐᒪᑦ, ᐊᒥᓱᒐᓚᐃᑦ HTO ᐅᖃᖃᑦᑕᕐᓯᒪᒻᒥᔪᑦ 
ᐃᓱᒫᓘᑎᒥᓂᒃ ᓱᕋᐃᖃᑦᑕᕐᓂᖏᓐᓂᒃ ᓇᓄᐃᑦ ᓇᖕᒥᓂᖁᑕᐅᔪᓂᒃ ᐱᖁᑎᓂᒃ, ᐃᓚᒋᔭᐅᓪᓗᑎᒃ ᐃᓪᓗᕋᓛᑦ ᐊᒻᒪᓗ 
ᓂᖀᑦ ᐱᕈᔭᐃᑦ. ᑕᒪᓐᓇ ᓱᕋᑦᑎᕆᓂᖅ, ᐱ6ᓗᐊᖅᑐᒥ ᐊᑭᓕᖅᑕᐅᓐᖏᒐᐃᒻᒪᑦ, ᐱᓗᖅᑯᑕᐅᖃᑦᑕᖅᑐᖅ ᐃᓱᒪᒋᔭᐅᓂᖓ 
ᓇᓄᖃᓗᐊᓕᕐᓂᖓᓄᑦ ᐊᒻᒪᓗ ᓴᖅᑭᕈᑕᐅᓪᓗᓂ ᓈᖕᒪᖏᑦᑐᓂᒃ ᐊᒃᑐᐃᓂᖃᖃᑦᑕᕐᓂᖏᓐᓂᒃ ᓄᓇᓕᓐᓂᒃ. 
ᐃᓛᒃ ᑐᓐᖓᕕᒃᑯᑦ ᐃᑲᔪᕐᓱᐃᒐᓗᐊᖅᑎᓪᓗᖏᑦ ᑐᕌᒐᕐᓂᒃ ᐊᑐᓕᖁᔨᔾᔪᑎᓂᓪᓗ ᐊᒃᑐᐊᔪᓂᒃ ᕿᒥᕐᕈᔭᐅᓂᖏᓐᓄᑦ 
ᐱᕚᓪᓕᕈᑎᒃᓴᖏᓐᓄᓪᓗ ᐊᑐᖅᑕᐅᔪᑦ ᓱᕋᑦᑕᐅᖃᑦᑕᖅᑐᓄᑦ ᐊᑭᓖᒍᑕᐅᔪᓂᒃ ᐊᒻᒪᓗ ᓴᐳᔾᔨᓯᒪᒍᑎᒃᓴᓕᐊᖑᓯᒪᔪᓂᒃ, 
ᐋᖅᑭᑦᓯᒪᒻᒥᔪᑦ ᑎᑎᕋᕆᐊᓐᖓᐅᑎᓂ ᐸᕐᓇᐅᑎᓃᖃᑕᐅᒋᐊᖃᕐᓂᖏᓐᓂᒃ ᐅᖃᕐᓯᒪᔪᓂᒃ ᓇᓗᓇᐃᕐᓯᒍᑕᐅᓗᓂ 
ᑖᑦᓱᒥᖓ ᓈᖕᒪᖏᓪᓕᐅᕈᑕᐅᔪᒥᒃ. 
ᐊᑐᓕᖁᔨᔾᔪᑦ: 

• ᒪᑉᐱᒐᖓᓂ 19, ᑭᖑᓂᐊᓂ ᑎᑎᕋᕐᓯᒪᓂᖓᓂ ᑐᒡᓕᐊᓂ, ᐃᓚᒋᐊᕐᓗᒍ ᑎᑎᕋᕐᓯᒪᔪᒥᒃ: “ᐃᓚᒋᓗᓂᐅᒃ 
ᔭᒐᐃᖃᑦᑕᕐᓂᖅ ᐊᒃᑐᐊᔪᓄᑦ DLPK−ᒧᑦ, ᐃᓄᓐᓄᑦ−ᓇᓄᕐᓄ ᑎᑭᓪᓚᑎᖃᑦᑕᐅᑎᖃᑦᑕᕐᓂᖏᓐᓄᑦ 
ᑕᑉᕗᓐᖓᖓᒍᓐᓇᕐᒥᔪᖅ ᓇᖕᒥᓂᖁᑕᐅᔪᑦ ᓱᕋᑦᑕᐅᖃᑦᑕᕐᓂᖏᓐᓄᑦ, ᐃᓚᒋᔭᐅᓗᑎᒃ ᓱᕋᑦᑕᐅᖃᑦᑕᕐᓂᖏᓐᓄᑦ 
ᐃᓪᓗᕋᓛᑦ ᐊᒻᒪᓗ ᓇᓄᐃᑦ ᓱᕋᑦᑎᕆᖃᑦᑕᕐᓂᖏᓐᓂᒃ ᕿᓂᒃ ᐱᕈᔭᕐᓂᒃ. ᐊᓪᓛᑦ ᑕᑉᕗᓐᖓᖓᓐᖏᒃᑲᓗᐊᕐᐸᑕ 
ᑎᑭᓪᓚᑎᖃᑦᑕᐅᑎᖃᑦᑕᕐᓂᖏᓐᓄᑦ DLKP−ᓄᑦ ᐅᑉᕙᓘᓐᓃᑦ ᐋᓐᓂᕐᓂᖏᓐᓄᑦ ᐃᓄᐃᑦ, ᑎᑭᐅᖃᑦᑕᕐᒥᔪᑦ 
ᓈᖕᒪᖏᑦᑐᒥᒃ ᐊᒃᑐᐃᓂᖃᕐᓂᖏᓐᓂᒃ ᓄᓇᓕᖕᓂ.” 

ᖁᔭᓐᓇᒦᒃ ᐱᕕᒃᓴᖃᖅᑎᑕᐅᒐᒪ ᑖᑦᓱᒧᖓ. ᑐᓐᖓᕕᒃᑯᑦ ᓂᕆᐅᒋᔭᓖᑦ ᐅᖃᖃᑎᖃᕈᑎᖃᓛᕐᓂᕐᒥᒃ ᑖᒃᑯᓂᖓ ᐊᒻᒪᓗ, 
ᐱᔭᕆᐊᖃᕐᐸᑦ, ᐊᓯᖏᓐᓂᒃ ᐅᖃᐅᓯᐅᔭᕆᐊᓕᓐᓂᒃ ᑭᒃᑯᑐᐃᓐᓇᕐᓂᒃ ᓈᓚᑦᑎᑦᓯᓂᐅᓂᐊᖅᑐᒥᒃ ᑕᖅᑭᕆᓛᖅᑕᑎᓐᓂ. 
 
ᑎᑎᕋᖅᑐᖅ  

 
ᔭᐃᒥᓯ ᐃᑦᑐᓗᒃ 
ᐊᖏᔪᖅᑳᑉ ᑐᖏᓕᖓ  
ᓄᓇᕗᑦ ᑐᙵᕕᒃ ᑎᒥᖓ 
 
 
 
 
 
 



 

 

ᒪᐃ 24, 2017  

ᑖᓐᓂᐅᓪ ᓲᓴᒃ 

ᐃᒃᓯᕙᐅᑕᐅᑲᐃᓐᓇᖅᑐᖅ 

ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

ᑎᑎᖅᑲᒃᑯᕕᐊ 1379, 

ᐃᖃᓗᐃᑦ, ᓄᓇᕗᑦ 

X0A 0H0 

 

ᒥᔅᑕ ᓲᓴᒃ:  

ᐱᔾᔪᑕᐅᔪᖅ:  ᑕᖅᑲᒃᑯᓂᖓ ᐃᓄᖕᓂᑦ ᓇᓚᒃᑎᑦᓯᓂᖏᑦ ᓄᓇᕗᒥ ᐆᒪᔪᓕᕆᕐᔪᐊᑦ ᑲᑎᒪᔨᖏᑦ 

ᐃᓱᒪᒃᓴᖅᓯᐅᕈᑎᖃᕐᓂᐊᕐᓗᑎᒃ ᐋᖅᑭᒋᐊᖅᑕᐅᓂᖏᓐᓄᑦ ᓄᓇᕗᒥ ᓇᓄᕐᓂᑦ 

ᐊᐅᓚᑦᓯᖃᑎᒌᒍᑎᖃᕐᓂᕐᒧᑦ ᐸᕐᓇᐅᑏᑦ, ᐃᖃᓗᐃᑦ ᓄᓇᕗᑦ ᔫᓂ 6-8, 2017 

ᓄᓇᕗᑦ ᑐᓐᖓᕕᒃ ᑎᒥᖓᑦ (NTI) ᖁᔭᓕᕗᑦ ᑕᒪᑐᒥᖓ ᐱᕕᖃᖅᑎᑕᐅᔪᓐᓇᕐᓂᕐᒥᓂᒃ 

ᐅᖃᐅᓯᖃᕈᓐᓇᖅᑎᑕᐅᓂᕐᒧᑦ ᑖᒃᑯᓄᖓ ᓄᓇᕗᒥ ᓇᓄᕐᓂᑦ ᐊᐅᓚᑦᓯᖃᑎᒌᒍᑎᖃᕐᓂᕐᒧᑦ 

ᐸᕐᓇᐅᑎᓂᒃ.   

 

A. ᐅᖃᐅᓯᒃᓴᑐᐃᓐᓇᐃᑦ 

ᑕᒪᒃᑯᐊ ᐅᖃᐅᓯᐅᔪᑦ ᒪᓕᒃᓯᒪᔪᑦ ᐋᔩᖃᑎᒌᒍᑕᐅᓯᒪᔪᓂᒃ ᑖᒃᑯᓄᖓ ᓄᓇᕗᑦ ᒐᕙᒪᖏᓐᓄᑦ. 

1) ᖃᑦᓯᑲᓪᓚᐃᑦ ᓄᓇᓕᖕᓂ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ ᐱᓗᐊᖅᑐᒥᒃ ᕿᑭᖅᑖᓗᖕᒥ ᐊᒻᒪ 

ᕿᑎᕐᒥᐅᓂ ᐅᖃᐅᓯᖃᖅᓯᒪᔪᑦ ᐃᓱᒫᓘᑎᒥᓂᒃ ᐱᓪᓗᒋᑦ ᐊᖑᓴᓪᓗᐃᑦ 

ᓂᕈᐊᖅᑕᐅᖃᑦᑕᕆᐊᖃᕐᓂᖏᓐᓂᒃ ᓇᓐᓄᒐᓱᐊᕐᓗᓂ.  ᐆᒃᑑᑎᒋᓗᒍ, ᐋᔩᖃᑎᒌᒃᑎᓪᓗᒋᑦ 

ᕿᑭᖅᑖᓗᖕᒥ, ᕿᑎᕐᒥᐅᓂᓗ, ᓄᓇᓖᑦ ᐅᖃᐅᓯᖃᓚᐅᖅᑐᑦ ᐃᓗᐊᓐᖏᔾᔪᑎᖃᕐᓂᕐᒥᓂᒃ 

ᑖᒃᑯᓂᖓ ᐋᖅᑭᒃᓯᒪᔪᓂᒃ 2:1 ᐊᖑᓴᓪᓘᓂᖏᑦ, ᐊᕐᓇᓪᓘᓂᖏᑦ ᐱᔭᐅᖃᑦᑕᕆᐊᓖᑦ 

ᒪᕐᕉᖕᓂᑦ ᐱᔾᔪᑎᖃᓗᐊᖅᑐᑎᒃ.  ᓯᕗᓪᓕᖅ, ᐃᓚᖏᓐᓄᑦ ᐃᓂᐅᔪᓄᑦ, 

ᐊᒥᓲᓐᖏᓐᓂᖅᓴᐅᖕᒪᑕ ᐊᕐᓇᓪᓗᐃᑦ ᐱᔭᐅᔪᓐᓇᖅᑐᑦ.  ᑐᒡᓕᐊ, ᐊᑭᓖᑎᑕᐅᖃᑦᑕᕐᓂᖏᑦ 

ᑕᒪᒃᑯᐊ ᓄᓇᓖᑦ ᑰᑕᓂ ᒥᑭᓪᓕᒋᐊᖅᑎᑕᐅᓯᒪᖃᑦᑕᕐᓂᖏᑦ ᐊᕐᕌᒎᓂᐊᖅᑐᒧᑦ, ᐊᕐᓇᓪᓗᐃᑦ 

ᐱᔭᐅᓗᐊᖅᓯᒪᑎᓪᓗᒋᑦ.  A 1:1 ᐊᕐᓇᓪᓗᖕᓄᑦ, ᐊᖑᓴᓪᓗᓄᑦ ᐋᖅᑭᒍᑕᐅᓯᒪᔪᖅ 

ᐋᖅᑭᒋᐊᕈᑕᐅᒋᐊᖅᓯᒪᔪᖅ ᑭᓯᐊᓂ ᑭᐅᔾᔪᑎᖏᑦ ᒐᕙᒪᒃᑯᑦ ᑕᒪᑐᒧᖓ ᐊᓯᔨᐅᑕᐅᔪᒧᑦ ᓱᓕ 

ᓇᓗᓈᕿᔪᑦ.  ᐆᒃᑑᑎᒋᓗᒍ, ᐸᓴᒍᓱᒃᐳᒍᑦ ᑕᒪᒃᑯᐊ ᓄᓇᓖᑦ ᖁᐊᖅᓵᕋᔭᕐᓂᖏᓐᓂᒃ 

ᖃᐅᔨᒍᑎᒃ ᑕᒪᒃᑯᐊ ᑲᑎᓪᓗᒋᑦ ᐊᓐᖑᑕᐅᔪᓐᓇᖅᑐᑦ ᐅᓄᕐᓂᖏᑦ 

ᐅᓄᕈᓐᓃᖅᐹᓪᓕᒋᐊᖅᑕᐅᒃᐸᑕ.  ᑕᒪᓐᓇ ᓴᖅᑭᑎᑦᓯᔾᔪᑕᐅᒐᔭᖅᑐᖅ ᒐᕙᒪᒃᑯᑦ ᑭᐅᓗᑎᒃ 

ᐅᓄᖅᓯᒋᐊᖁᓐᖏᓪᓗᒋᑦ ᐅᓄᕐᓂᖏᑦ ᐱᔭᐅᔪᓐᓇᖅᑐᑦ ᐊᕐᓇᓪᓗᐃᑦ ᑭᓯᐊᓂ 

ᐅᓄᕈᓐᓃᖅᐹᓪᓕᖅᑎᑦᓯᖔᕐᓗᑎᒃ ᐊᖑᓴᓪᓗᖕᓂᑦ  ᓇᓐᓄᒃᑕᐅᔪᓐᓇᖅᑐᓂᒃ ᒪᓕᒃᑕᐅᑯᓪᓗᒍ 

ᑖᓐᓇ 1:1 ᐊᕐᓇᓪᓗᖕᓄᑦ, ᐊᖑᓴᓪᓗᓄᓪᓗ ᐋᖅᑭᒃᓯᒪᒍᑕᐅᔪᖅ. 

 

2) ᐃᓄᐃᑦ ᐅᖃᖃᑦᑕᖅᓯᒪᔪᑐᖃᑦ ᑕᒪᒃᑯᐊ ᓇᓄᐃᑦ ᓅᑦᑕᖃᑦᑕᐅᑎᓂᖏᓐᓂᒃ ᓇᓄᐃᑦ 

ᑭᒡᓕᖃᖅᑎᑕᐅᔪᓂ.  ᐆᒃᑑᑎᒋᓗᒍ, ᐊᒃᑐᖅᑕᐅᔪᑦ ᓄᓇᓖᑦ ᐅᖃᖅᓯᒪᔪᑦ ᑖᒃᑯᐊ Gulf of 

Boothia ᐊᒻᒪ M’Clintock Channel ᓇᓄᖏᑦ ᑖᒃᑯᐊᑦᓴᐃᓐᓇᐃᑦ ᐊᒥᖅᑳᕈᑕᐅᕙᒃᑐᑦ 

ᓇᓄᖏᑦ.  ᐃᓄᐃᑦ ᐅᖃᖅᓯᒪᔪᑦ ᑖᒃᑯᐊ ᓇᓄᐃᑦ ᓅᑦᑕᖅᑐᑎᒃ ᑲᑎᖃᑦᑕᖅᑐᑦ ᑕᒫᓂ 

ᑕᓯᐅᔭᕐᔪᐊᒥ ᕼᐊᒃᓴᒻᐸᐃᒥ.  ᒫᓐᓇᒫᖅ ᖃᐅᔨᓴᕈᑕᐅᓚᐅᖅᑐᖅ ᖃᐅᔨᑎᑦᓯᔪᑦ 

ᐋᖅᑭᒃᓯᒪᔾᔪᑕᐅᔪᓂᒃ, ᑭᓯᐊᓂ ᓱᓕ ᐊᔾᔨᒌᓐᖏᑦᑑᑎᐅᔪᑦ ᓇᑭᓐᖔᕐᓂᖏᑦ ᑕᒪᒃᑯᐊ 

ᑲᑎᖕᒪᔪᑦ ᕼᐊᑦᓴᒻᐸᐃ ᑕᓯᐅᔭᕐᔪᐊᖓᑕ ᐊᕕᒃᑐᖅᓯᒪᓂᐊᓂ. (Viengkone et al. 20161). 

 

3) ᐃᓄᐃᑦ ᐊᒻᒪ ᓄᓇᕗᑦ ᑐᓐᖓᕕᒃ ᑎᒥᖓᑦ ᐅᖃᐅᓯᖃᖅᓯᒪᖕᒥᔪᑦ ᐃᓱᒫᓘᑎᒥᓂᒃ ᐱᓪᓗᒋᑦ 

ᐊᐅᓚᑦᓯᔾᔪᑕᐅᔪᑦ ᐊᒻᒪ ᐊᑐᖅᑕᐅᑎᑕᐅᓂᖏᑦ ᑰᑕᖃᖅᑎᑦᓯᔾᔪᑏᑦ.  ᐆᒃᑑᑎᒋᓗᒍ, 

ᑐᒃᓯᕋᐅᑎᑎᒍᑦ ᑐᓂᔭᐅᒍᒪᓂᖅ ᓈᓴᐅᑎᑖᕐᓗᓂ, ᑕᒪᒃᑯᐊ ᓴᖅᑭᑎᑕᐅᓂᖏᑦ ᓂᕕᑲᑖᑦ 

ᒐᕙᒪᒃᑯᓐᓄᑦ ᐃᓛᓐᓂᒃᑯᑦ ᑐᓂᔭᐅᖃᑦᑕᕐᒪᑕ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 

ᐊᖏᖅᑕᐅᔪᓴᐅᓪᓗᑎᒃ.  ᑕᒪᓐᓇ ᐃᓱᒪᒋᔭᐅᔪᖅ ᓱᕙᓕᑭᐊᖑᓂᖓᓂᒃ ᐊᑐᕆᐊᓕᒃ 

ᑎᑎᖅᑲᓕᕆᔾᔪᑎᒋᓗᒍ.  ᓂᐅᒋᔭᐅᔪᑦ ᑖᒃᑯᐊ ᑲᑎᓪᓗᒋᑦ ᐊᓐᖑᑕᐅᔪᓐᓇᖅᑐᑦ ᐅᓄᕐᓂᖏᑦ 

ᑐᓂᔭᐅᖏᓐᓇᕐᓂᐊᖅᑐᑦ ᐊᕕᒃᑐᖅᓯᒪᓂᐅᔪᓂ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᓄᑦ 

ᑐᓂᐅᖅᑲᐅᑕᐅᓂᐊᖅᑎᓪᓗᒋᑦ ᓄᓇᓕᐅᔪᓄᑦ ᐊᒻᒪ ᑕᒪᒃᑯᐊ ᓈᓴᐅᑎᑖᕈᑎᓄᑦ ᑐᒃᓯᕋᐅᑏᑦ 

ᓈᒻᒪᒃᓯᓂᐊᖅᑐᑦ ᐅᖓᓯᓗᐊᓐᖏᑦᑐᒥ. 

                                                           
1 ᖃᐅᔨᒋᐊᕐᕕᐅᔪᑦ Viengkone M., A.E. Derocher, E.S. Richardson, R.M. Malenfant, J.M. Miller, 

M.E. Obbard, M.G. Dyck, N.J. Lunn, V. Sahanatien, and C. Davis. 2016. ᕿᒥᕐᕈᔭᐅᓂᖏᑦ 

ᓇᓄᐃᑦ (Ursus maritimus) ᐅᓄᕐᓂᐅᔪᓄᑦ ᐋᖅᑭᒃᓯᒪᔾᔪᑕᐅᔪᑦ ᕼᐊᑦᓴᒻᐸᐃ ᑕᓯᐅᔭᕐᔪᐊᖓᓂ 

ᐊᑐᕐᓗᓂ  SNPs. Ecology and Evolution 6(23): 8474-8484. 

B. ᐅᓂᒃᑳᖅᓯᒪᓂᖏᑦ ᐊᑐᓕᖁᔭᐅᔪᑦ 

ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᐅᓂᒃᑳᖅᓯᒪᔪᑦ ᐊᑐᓕᖁᔭᖏᑦ ᐃᒪᐃᒍᓐᓇᖁᓪᓗᒍ 

 ᐱᐅᓯᕚᓪᓕᕐᓗᒋᑦ ᓇᓗᓇᐃᔭᖅᑕᐅᓯᒪᓂᖏᑦ ᑖᒃᑯᐊ ᓄᓇᕗᒥ ᐊᖏᕈᑎᓂ ᒪᓕᒋᐊᖃᖅᑐᑦ, 

 ᓇᓗᓇᐃᔭᕐᓗᒋᑦ ᐱᓕᕆᐊᒃᓴᕆᑎᑕᐅᔪᑦ ᑖᑦᓱᒧᖓ ᐸᕐᓇᐅᑎᒧᑦ,   

 ᓇᓗᓇᐃᕐᓗᒋᑦ ᖃᓄᐃᓕᒐᓱᐊᕐᓂᖓᑕ ᑖᑦᓱᒪ ᐸᕐᓇᐅᑏᑦ ᐊᒻᒪ 

 ᐃᓚᓕᐅᔾᔨᓗᑎᒃ ᐊᑐᓕᖁᔭᒃᓴᓂᒃ ᐱᓪᓗᒋᑦ ᑖᒃᑯᐊ ᒐᕙᒪᑐᖃᒃᑯᑦ ᐊᑐᓕᖅᑎᑦᓯᓂᖏᑦ 

ᑖᒃᑯᓂᖓ ᑲᑎᒪᔨᕐᔪᐊᑦ ᓄᓇᕐᔪᐊᓂ ᑕᐅᖅᓰᒍᑎᖃᖃᑦᑕᕐᓂᕐᒧᑦ ᐊᑦᑕᕐᓇᖅᑐᓃᑦᑐᓂᒃ 

ᓂᕐᔪᑎᓂᒃ. (CITES).    

ᑎᑎᕋᖅᑐᖅ 

ᒪᒃᐱᒑᓂᒃ ᑕᐃᔭᐅᓂᖃᕐᕕᐊᑕ, ᓇᓗᓇᐃᕐᓗᒋᑦ ᓄᓇᕗᑦ ᒐᕙᒪᖏᑦ ᐸᕐᓇᐅᑎᓂᒃ 

ᑎᑎᕋᖅᓯᒪᓂᖏᓐᓂᒃ. 

ᐃᓕᖅᑯᓯᐅᔪᑦ ᐊᒻᒪ ᐊᖏᕈᑎᖃᖅᐸᓪᓕᐊᓗᓂ ᐊᑐᖅᑕᐅᔪᑦ 

ᐱᒋᐊᕈᑎᖏᓐᓂ ᐅᕝᕙᓘᓐᓃᑦ ᐅᓂᒃᑳᕆᐊᕐᓂᖏᓐᓂ ᓇᐃᓪᓕᑎᖅᓯᒪᔪᓂ, ᐅᖃᖅᓯᒪᔪᖅ ᑖᒃᑯᐊ 

ᓄᓇᕗᑦ ᒐᕙᒪᖏᑦ ᑐᒃᓯᕋᖅᑐᑦ ᑖᒃᑯᐊ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᖏᕈᑎᖃᖁᓪᓗᒋᑦ 

ᑖᒃᑯᓂᖓ ᐊᐅᓚᑦᓯᔾᔪᑎᖃᕐᓂᕐᒧᑦ ᐸᕐᓇᐅᑕᐅᔪᒥᒃ.  ᐊᒻᒪᓗ, ᐅᖃᖅᓯᒪᔪᑦ ᑖᒃᑯᐊ ᐸᕐᓇᐅᑏᑦ 

ᐊᖏᕈᑕᐅᓂᐊᖅᑐᑦ ᑖᒃᑯᐊ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐃᓱᒪᓕᐅᕈᑎᖓᑦ 

ᐊᖏᕈᑎᖃᕐᓂᕐᒧᑦ ᐅᕝᕙᓘᓐᓃᑦ ᓇᓗᓇᐃᖅᑕᐅᓚᐅᖅᑎᓪᓗᒋᑦ ᓄᓇᕗᒥ ᒥᓂᔅᑕᖓᓐᓄᑦ 

ᐊᕙᑎᓕᕆᓂᔨᒃᑯᑦ. 

ᐅᖃᐅᓯᐅᓂᖏᑦ ᑖᒃᑯᐊ ᓄᓇᕗᒥ ᐊᖏᕈᑏᑦ 

ᑖᒃᑯᑎᒎᓇᓕᒫᖅ ᑎᑎᕋᖅᓯᒪᔪᑎᒍᑦ, ᐃᓇᖏᕐᓗᒍ “ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ”3 

ᐅᕝᕙᓘᓐᓃᑦ ᓇᐃᓪᓕᑎᑦᓯᒪᔪᖅ “NLCA” ᑖᑦᓱᒧᖓ “ᓄᓇᕗᒥ ᐊᖏᕈᑏᑦ” ᐅᕝᕙᓘᓐᓃᑦ 

“ᐊᖏᕈᑏᑦ ”. 

ᐱᒋᐊᕐᓂᖓ – ᒪᒃᐱᒐᖅ 1 

ᓯᕗᓪᓕᖅᐹᓂ ᐅᖃᐅᓯᕐᓂ, ᓯᑕᒪᒋᔭᖓᓐᓂ ᐅᖃᐅᓯᕐᒥ, ᐃᓚᒋᐊᖅᓯᒪᔪᖅ ᒪᑯᓂᖓ ᐊᑖᒍᑦ 

ᑐᑭᒧᐊᒃᑐᒧᑦ ᓇᓗᓇᐃᖅᓯᒪᔪᑦ ᐅᖃᐅᓰᑦ:  

“ᑖᒃᑯᐊ ᓄᓇᕗᒥ ᐊᖏᕈᑏᑦ ᐃᓕᑕᖅᓯᓯᒪᔪᑦ ᐃᓄᐃᑦ ᐊᖑᓇᓱᒍᓐᓇᕐᓂᖏᓐᓄᑦ 

ᐱᔪᓐᓇᐅᑎᖏᓐᓂᒃ ᐊᒻᒪ  ᐊᑐᕆᐊᖃᖅᑎᑦᓯᔪᑦ ᑕᒪᒃᑯᐊ ᐃᓄᐃᑦ ᐃᓚᐅᖅᓯᐊᕐᓗᑎᒃ 

ᓇᐅᒃᑯᓕᒫᖅ ᐆᒪᔪᓕᕆᓂᖅ ᐊᐅᓚᑕᐅᓂᖏᓐᓄᑦ.” 

ᑐᒡᓕᐊᓂ ᑎᑎᕋᖅᓯᒪᔪᖅ, ᐱᖃᑖ ᐅᖃᐅᓯᐅᑉ, ᐃᓚᒋᐊᖅᓯᒪᔪᖅ ᒪᑯᓂᖓ ᐊᑖᒍᑦ ᑐᑭᒧᐊᒃᑐᒥᒃ 

ᓇᓗᓇᐃᖅᓯᒪᔪᑦ ᐅᖃᐅᓰᑦ: 

ᑖᒃᑯᐊ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᓱᒪᖅᓲᑎᖃᕈᓐᓇᖅᑐᑦ 

ᐱᓕᕆᐊᒃᓴᖃᖅᑎᑕᐅᓪᓗᑎᒃ ᐊᖏᕈᑕᐅᓂᖏᓐᓂᒃ ᐊᐅᓚᑦᓯᔾᔪᑕᐅᓂᐊᖅᑐᑦ ᐸᕐᓇᐅᑏᑦ 

(ᐋᑎᑯ 5 ᑎᑎᕋᖅᓯᒪᓂᖓ 5.2.34 d(i)) 

ᑐᒡᓕᐊᓂ ᐅᖃᐅᓯᕐᒥ, ᐅᖃᐅᓯᖅᑖᖅᑲᐅᔪᖅ ᑭᖑᓪᓕᖅᐹᖅ ᑎᑎᕋᖅᓯᒪᔪᖅ ᐃᒪᓐᓇ: 

(ᑕᒡᕙᓐᖓᑦ)  ᑖᓐᓇ ᐸᕐᓇᐅᑦ ᐋᖅᑭᒃᓱᖅᑕᐅᓯᒪᔪᖅ ᐱᓕᕆᖃᑎᒋᓪᓗᒋᑦ ᓄᓇᕗᑦ ᑐᓐᖓᕕᒃ 

ᑎᒥᖓᑦ., ᑖᒃᑯᐊᓗ ᐱᓕᕆᕕᐊᑦ ᐊᕙᑎᓕᕆᔨᒃᑯᑦ, ᐊᕕᒃᑐᖅᓯᒪᔪᓂ ᐆᒪᔪᓕᕆᓂᕐᒧᑦ 

ᑲᑐᔾᔨᖃᑎᒌᑦ, ᓄᓇᓖᑦ ᐊᖑᓇᓱᒃᑎᖏᑦᑕ ᑲᑐᔾᔨᖃᑎᒌᖏᑦ ᐊᒻᒪ ᐃᓄᐃᑦ ᓄᓇᓕᖕᒥᐅᑕᐃᑦ 

ᓄᓇᕗᓕᒫᒥ. 

(ᐅᕗᖓ)    ᑖᓐᓇ ᐸᕐᓇᐅᑦ ᐋᖅᑭᒃᓱᖅᑕᐅᓯᒪᔪᖅ ᐱᓕᕆᕕᐊᓐᓄᑦ ᐊᕙᑎᓕᕆᔨᒃᑯᑦ 

ᐱᓕᕆᖃᑎᒋᓪᓗᒋᑦ ᓄᓇᕗᑦ ᑐᓐᖓᕕᒃ ᑎᒥᖓᑦ., ᐊᕕᒃᑐᖅᓯᒪᔪᓂ ᐆᒪᔪᓕᕆᓂᕐᒧᑦ 

ᑲᑐᔾᔨᖃᑎᒌᑦ, ᓄᓇᓖᑦ ᐊᖑᓇᓱᒃᑎᖏᑦᑕ ᑲᑐᔾᔨᖃᑎᒌᖏᑦ ᐊᒻᒪ ᐃᓄᐃᑦ ᓄᓇᓕᖕᒥᐅᑕᐃᑦ 

ᓄᓇᕗᓕᒫᒥ. 

ᐅᓂᒃᑳᑦ ᓇᐃᓪᓕᑎᖅᓯᒪᔪᑦ – ᒪᒃᐱᒐᖅ 2 

ᑐᒡᓕᐊᓂ ᑎᑎᕋᖅᓯᒪᔫᑦ ᐅᖃᐅᓯᖅ ᐊᓯᔾᔨᖅᑕᐅᔪᖅ ᓯᕗᓪᓕᐊᓂ ᑎᑎᕋᖅᓯᒪᔪᓂ ᐃᒪᓐᓇ: 

(ᐅᕙᓐᖓᑦ)  ᑖᑦᓱᒪ ᐋᖅᑭᒐᓱᐊᖅᑕᖓ ᐸᕐᓇᐅᑎᐅᑉ ᐃᒪᐃᖁᓪᓗᒍ: 1) 

ᑐᑭᒧᐊᒍᑕᐅᖁᓪᓗᒍ ᐊᒻᒪ ᒪᓕᒃᑕᐅᖁᓪᓗᒋᑦ ᓯᕗᒻᒧᐊᒍᑕᐅᓗᑎᒃ ᐊᐅᓚᑦᓯᖃᑎᒌᒃᑐᓄᑦ 

ᐃᓱᒪᓕᐅᕈᑕᐅᔪᒃᓴᐅᓗᑎᒃ;    

(ᐅᕗᖓ)      [ᑖᒃᑯᓴᐃᓐᓇᐃᑦ ᖁᓛᓂ ᑎᑎᕋᖅᓯᒪᔪᖅ ᑭᓯᐊᓂ ᐲᕐᓗᒍ “ᐊᒻᒪ 

ᓯᕗᒻᒧᐊᒍᑎᒃᓴᑦ”]  

ᐅᔾᔨᕆᒋᐊᓕᒃ:  ᓄᓇᕗᑦ ᑐᓐᖓᕕᒃ ᑎᒥᖓᑦ ᑐᑭᓯᐅᒪᓐᖏᑦᑐᑦ ᑖᑦᓱᒥᖓ 

ᐊᐅᓚᑦᓯᔾᔪᑎᖃᕐᓂᕐᒧᑦ ᐸᕐᓇᐅᑎᓂᒃ ᐊᐅᓚᔾᔭᐃᒋᐊᖃᖅᑎᑕᐅᓯᒪᓪᓗᓂ ᑖᒃᑯᐊ 

ᒐᕙᒪᒃᑯᑦ ᐱᓕᕆᐊᒃᓴᖏᓐᓂᒃ ᐊᑐᓕᖅᑎᑕᐅᖁᓪᓗᒋᑦ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᑦᑕ ᐃᓱᒪᓕᐅᕈᑎᖓᑦ ᐅᕝᕙᓘᓐᓃᑦ ᐊᑐᕆᐊᖃᒻᒪᕆᒃᑐᓂᒃ 

ᑎᓕᐅᖅᓯᔾᔪᑎᒋᓗᒋᑦ ᒐᕙᒪᒃᑯᓐᓄᑦ, ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, 

ᐊᕕᒃᑐᖅᓯᒪᔪᓂ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᑦ ᐅᕝᕙᓘᓐᓃᑦ ᓄᓇᓕᖕᓂ 

ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ.  ᑖᒃᑯᐊ ᐱᒋᐊᕐᓂᖏᑦ, ᐆᒃᑑᑎᒋᓗᒍ ᐅᖃᖅᓯᒪᔪᑦ 

ᑖᓐᓇ “[i] ᐊᑐᓕᖅᑎᑦᓯᔾᔪᑕᐅᔪᖅ ᑖᑦᓱᒧᖓ ᐊᐅᓚᑦᓯᔾᔪᑎᖃᕐᓂᕐᒧᑦ ᐸᕐᓇᐅᑎᓂᒃ 

ᒪᓕᖕᓂᐊᖅᑐᖅ …ᓯᕗᓪᓕᐅᔾᔭᐅᓯᒪᔪᓂᒃ …. ᐃᓚᐅᔪᓄᑦ ᐊᕕᒃᑐᖅᓯᒪᓂᐅᔪᓂ ᐊᒻᒪ 

ᑲᑐᔾᔨᖃᑎᒌᓄᑦ .”      

ᐃᓗᓕᖏᑦ – ᒪᒃᐱᒐᐃᑦ 3-5 

ᐃᓚᓕᐅᑎᓗᒋᑦ ᐅᑯᐊ ᓄᑖᖅ ᑕᐃᔭᐅᔾᔪᑎᒃᓴᑦ:  

6.1 ᐃᓱᒪᓕᐅᕈᑎᖃᕐᓂᕐᒧᑦ ᑐᓐᖓᕕᐅᔪᑦ  

6.2 ᑐᓐᖓᕕᐅᔪᑦ ᐱᐅᖅᓱᐊᕈᑎᖃᕐᓂᕐᒧᑦ 

ᐃᓚᓕᐅᑎᓗᒋᑦ ᐅᑯᐊ ᓄᑖᖅ ᑕᐃᔭᐅᔾᔪᑎᒃᓴᑦ, “6.3 ᐊᐅᓚᑦᓯᖃᑎᒌᒃᑐᑦ ᐊᒻᒪ ᓈᓴᐅᑎᓕᖔᕐᓗᒍ 

ᒫᓐᓇᐅᔪᖅ ᓈᒪᐅᑎᓖᑦ  6.1-6.6, 6.3.1-6.3.6.   

ᐃᓕᑕᖅᓯᓂᖅ – ᒪᒃᐱᒐᖅ 5 

ᐃᓕᓯᓗᓂ ᐃᓕᑕᖅᓯᔾᔪᑎᓂᒃ ᓄᓐᖑᖏᓐᓂ ᑎᑎᕋᖅᓯᒪᔪᑦ. 

1. ᓇᓗᓇᐃᔭᐃᓂᖅ – ᒪᒃᐱᒐᖅ 6 

ᓯᕗᓪᓕᖅᐹᒥ ᑎᑎᕋᖅᓯᒪᔪᒥ, ᐅᖃᐅᓯᖅ ᐃᓇᖏᕐᓗᒍ ᑐᒡᓕᐊᓂ ᑎᑎᕋᖅᓯᒪᔫᑉ ᐃᒪᓐᓇ:  

(ᐅᕙᓐᖓᑦ)  ᐃᓱᓕᑦᑕᕐᕖᑦ (ᓱᕐᓗ, ᐃᓱᓕᑦᑕᕐᕕᖃᕐᓗᒋᑦ ᖃᑦᓯᐅᓂᖏᑦ 

ᓇᓐᓄᒃᑕᐅᔪᓐᓇᖅᑐᑦ ᐊᕐᕌᒍᒥ ᐊᑕᐅᓯᕐᒥ ᓇᓅᖃᑎᒌᑐᓂ) ᐅᑎᖅᑎᑦᓯᕙᓪᓕᐊᔾᔪᑎᑑᖕᒪᑕ 

ᐊᕕᒃᑐᖅᓯᒪᓂᐅᔪᒥ ᑕᒪᒃᑯᐊ ᐅᓄᓚᐅᖅᑑᒐᓗᐊᑦ, ᐅᓄᕈᓐᓃᖅᑎᑕᐅᓯᒪᔪᑦ 

ᐋᖅᑭᐅᒪᒍᓐᓇᖏᑦᑐᒧᑦ ᐊᖑᓇᓱᖕᓂᕐᒧᑦ. 

(ᐅᕗᖓ) (ᓱᕐᓗ, ᐃᓱᓕᑦᑕᕐᕕᖃᕐᓗᒋᑦ ᖃᑦᓯᐅᓂᖏᑦ ᓇᓐᓄᒃᑕᐅᔪᓐᓇᖅᑐᑦ ᐊᕐᕌᒍᒥ 

ᐊᑕᐅᓯᕐᒥ ᓇᓅᖃᑎᒌᑐᓂ) ᐅᑎᖅᑎᑦᓯᕙᓪᓕᐊᔾᔪᑎᑑᖕᒪᑕ ᐊᕕᒃᑐᖅᓯᒪᓂᐅᔪᒥ ᑕᒪᒃᑯᐊ 

ᐅᓄᓚᐅᖅᑑᒐᓗᐊᑦ, ᐅᓄᕈᓐᓃᖅᐹᓪᓕᖅᓯᒪᑎᓪᓗᒋᑦ [].  

2. ᑐᑭᒧᐊᒃᐸᓪᓕᐊᓂᕐᒧᑦ ᑐᓐᖓᕕᐅᔪᑦ  – ᒪᒃᐱᒐᖅ 7 

ᐅᖃᐅᓯᖅᑕᖏᑦ ᐊᓯᔾᔨᕐᓗᒋᑦ ᑭᖑᓪᓕᖅᐹᒥ ᑐᑭᒧᐊᒍᑎᖃᕐᓂᕐᒧᑦ ᑐᓐᖓᕕᐅᔪᑦ ᐃᒪᓐᓇ:  

(ᐅᕙᓐᖓᑦ)  ᐃᒪᓐᓇᐃᑉᐸᑦ ᐊᑕᕐᓇᖅᑐᒦᒻᒪᕆᓕᖅᐸᑕ ᐅᕝᕙᓘᓐᓃᑦ 

ᐃᓇᖏᖅᑕᐅᔪᓐᓇᐃᓪᓕᔪᑦ ᓇᓅᖃᑎᒌᓄᑦ ᐅᕝᕙᓘᓐᓃᑦ ᐃᓂᖏᑦ, 

ᓇᓗᓇᐃᖅᓯᔾᔪᑎᖃᓐᖏᓗᐊᕐᓂᖅ ᑭᖑᕙᕆᐊᕈᑕᐅᔾᔮᖏᑦᑐᑦ ᐅᕝᕙᓘᓐᓃᑦ ᐋᖅᑭᒃᓯᓗᑎᒃ 

ᐱᐅᖅᓱᐊᕈᑎᒃᓴᓂᒃ. 

(ᐅᕗᖓ)  ᐃᓄᐃᑦ ᐊᖑᓇᓱᒃᑏᑦ ᐃᓱᓕᑦᑕᕐᕕᖃᖅᑎᑕᐅᓂᐊᖅᑐᑦ ᑭᓯᐊᓂ 

ᐱᐅᖅᓱᐊᕈᑎᖃᕆᐊᖃᕐᓂᕐᒧᑦ ᐊᒻᒪ ᑐᓐᖓᕕᖃᖅᑐᑑᓗᑎᒃ ᑐᓐᖓᕕᐅᔪᓂᒃ 

ᐱᐅᖅᓱᐊᕈᑎᖃᕐᓂᕐᒧᑦ.  ᒪᓕᒡᓗᒋᑦ ᒪᓕᒋᐊᖃᖅᑐᑦ ᑕᒡᕙᓂ  ᓄᓇᕗᒥ ᐊᖏᕈᑎᓂ, 

ᓇᓗᓇᐃᑦᓯᒪᔾᔪᑎᖃᓐᖏᓗᐊᕐᓂᖅ ᑭᖑᕙᕆᐊᕈᑕᐅᔾᔮᖏᑦᑐᑦ ᑭᖑᕙᕆᐊᕆᓂᕐᒧᑦ [] 

ᐱᐅᖅᓱᐊᕈᑎᖃᕐᓂᕐᒧᑦ ᐋᖅᑭᒃᑕᐅᔪᑦ ᐋᖅᑭᑦᑎᐊᖅᓯᒪᔪᒥᒃ ᐊᒻᒪ ᐅᒃᐱᕐᓇᖅᑐᒥᒃ 

ᓴᖅᑭᑎᓯᒪᔪᖃᖅᐸᑦ, ᒪᓕᒡᓗᒋᑦ ᖃᐅᔨᔾᔪᑕᐅᔪᑦ, ᑕᒪᓐᓇ ᐊᑦᑕᕐᓇᖅᑐᖃᒻᒪᕆᖕᓂᖓᓂ 

ᐅᕝᕙᓘᓐᓃᑦ ᐅᓄᕈᓐᓃᒻᒪᕆᒃᐸᑕ ᓇᓄᐃᑦ ᐅᓄᕐᓂᖏᑦ ᐅᕝᕙᓘᓐᓃᑦ ᐃᓂᖏᑦ ᓴᖅᑭᓯᒪᔪᑦ,  

ᐅᔾᔨᕆᒋᐊᓕᒃ: ᑖᓐᓇ ᐊᑐᓕᖁᔭᐅᔪᖅ ᒪᓕᒃᑐᖅ ᑎᑎᕋᖅᓯᒪᓂᐊᓂᒃ 5.3.3 

ᑖᒃᑯᓇᓂ ᓄᓇᕗᒥ ᐊᖏᕈᑎ, ᑖᒃᑯᐊ ᑐᓐᖓᕕᐅᔪᑦ ᐱᐅᖅᓱᐊᕈᑎᖃᕐᓂᕐᒧᑦ ᐊᒻᒪ 

ᐅᑯᐊ ᐅᖃᐅᓯᕆᓯᒪᔭᖏᑦ ᒐᕙᒪᑐᖃᒃᑯᑦ ᐊᑐᐊᒐᖏᑦᑕ ᐱᓪᓗᒋᑦ ᐊᑐᖅᑕᐅᓂᖏᑦ 

ᐃᓱᓕᑦᑕᕐᕕᓕᐅᖅᓯᒪᔾᔪᑎᖃᕐᓂᖅ ᓄᓇᒥᐅᑕᕐᓂᒃ ᐊᐅᓚᑦᓯᓂᒃᑯᑦ: 

[ᑖᒃᑯᐊ ᐸᓴᒍᓱᖕᓂᕐᒧᑦ ᑐᓐᖓᕕᐅᔪᑦ] “ᐊᑐᖅᑕᐅᔪᓐᓇᖏᑦᑐᑦ 

ᖃᐅᔨᓴᕈᑎᖃᑦᓯᐊᓚᐅᓐᖏᓐᓂᖓᓂᒃ ᐊᑦᑕᕐᓇᕈᑕᐅᔪᓂᒃ.” (ᒪᒃᐱᒐᖅ 3). …“ 

ᐋᖅᑭᑦᑎᐊᖅᓯᒪᔪᑦ ᖃᐅᔨᓴᖅᓯᒪᓂᒃᑯᑦ ᑐᑭᓯᒋᐊᕈᑎᒃᓴᑦ ᐊᒻᒪ ᕿᒥᕐᕈᔭᐅᔾᔪᑎᖏᑦ 

ᑐᓐᖓᕕᐅᒋᐊᖃᖅᑐᑦ ᐊᑐᖅᑎᑦᓯᓂᐊᕐᓂᕐᒧᑦ ᐱᐅᖅᓱᐊᕈᑕᐅᔪᓂᒃ” (ᒪᒃᐱᒐᖅ 7). 

“ᐃᓱᒪᒋᔭᐅᓗᐊᕆᐊᓕᒃ ᐱᑕᖃᖅᑎᑦᓯᒋᐊᖃᕐᓂᖅ ᐋᖅᑭᑦᑎᐊᖅᓯᒪᔪᓂᒃ ᐊᒻᒪ 

ᓱᓕᔪᓂᒃ ᓴᖅᑭᑦᑐᓂᒃ ᐊᑦᑕᕐᓇᒻᒪᕆᒃᑐᖃᕐᓂᖓᓂᒃ ᐅᕝᕙᓘᓐᓃᑦ ᐅᑎᕈᓐᓇᐃᓕᔪᓂᒃ 

ᐱᑕᖃᖅᐸᑦ” (ᒪᒃᐱᒐᖅ 7).  

 

ᒐᕙᒪᑐᖃᒃᑯᑦ, ᐋᖅᑭᒃᓯᒪᔾᔪᑎᖏᑦ ᐊᑐᖅᑎᑦᓯᓂᕐᒧᑦ ᐅᔾᔨᕈᓱᒋᐊᕈᑕᐅᔪᓂᒃ 

ᖃᐅᔨᓴᐃᓯᒪᓂᒃᑯᑦ-ᑐᓐᖓᕕᖃᑦᑐᑦ ᐃᓱᒪᓕᐅᕈᑕᐅᑎᓪᓗᒋᑦ ᐊᑦᑕᕐᓇᖅᑐᒦᑦᑐᑦ 

(ᐅᖃᐅᔾᔨᒋᐊᖅᑏᑦ ᑲᑎᒪᖏᑦᑕ ᐊᓪᓚᒡᕕᐊ, 2003). 

3. ᑐᕌᖅᑕᐅᔪᑦ ᑕᒪᒃᑯᐊ ᓇᓄᓕᕆᓂᖅ ᐊᐅᓚᑕᐅᓂᖏᓐᓄᑦ ᐸᕐᓇᐅᑎᓂ – ᒪᒃᐱᒐᖅ 8 

ᐅᖃᐅᓯᖅᑕᐃᑦ ᐋᖅᑭᒋᐊᕐᓗᒋᑦ ᑐᕌᒐᖏᑦ ᐃᒪᓐᓇ: 

(ᐅᕙᓐᖓᑦ) ᐋᖅᑭᐅᒪᑎᑦᓯᓗᓂ ᐋᖅᑭᐅᒪᔪᓐᓇᖅᑐᓂᒃ ᐊᒻᒪ ᖃᓄᐃᓐᖏᑦᓯᐊᖅᑐᓂᒃ 

ᓇᓄᖃᑎᒌᒃᑐᓂᒃ ᒫᓐᓇᒧᑦ ᐊᒻᒪ ᑭᖑᕚᒃᓴᑦᑎᓐᓄᑦ ᐊᒻᒪ ᑕᒪᒃᑯᐊ ᓇᓄᐃᑦ 

ᐃᓚᒌᓐᓇᕐᓗᓂᒋᑦ ᐊᒻᒪ ᐊᐅᓚᖃᑕᐅᓗᑎᒃ ᓄᓇᐅᑉ ᐊᐅᓚᓂᖓᓄᑦ 

ᐅᔾᔨᖅᑐᖅᑕᐅᒐᓗᐊᕐᓗᑎᒃ ᐊᒻᒪ ᓈᒻᒪᒃᑐᓂᒃ ᐊᖑᓇᓱᒍᑕᐅᔪᓐᓇᕐᓗᑎᒃ. 

(ᐅᕗᖓ) ᐋᖅᑭᐅᒪᑎᑦᓯᓗᓂ ᐱᑕᖃᕆᐊᖃᖅᑐᒥᒃ ᐊᒻᒪ ᖃᓄᐃᓐᖏᑦᓯᐊᖅᑐᓂᒃ 

ᓇᓄᖃᑎᒌ ᐊᖑᓴᓱᒃᑕᐅᑎᑦᓯᔪᓐᓇᕐᓂᕐᒥᑦ ᐋᖅᑭᐅᒪᑎᑦᓯᓗᑎᒃ ᒫᓐᓇᒧᑦ ᐊᒻᒪ 

ᑭᖑᕚᒃᓴᑦᑎᓐᓄᑦ ᐊᒻᒪ ᑕᒪᒃᑯᐊ ᓇᓄᐃᑦ ᐃᓚᒌᓐᓇᕐᓗᓂᒋᑦ ᐊᒻᒪ ᐊᐅᓚᖃᑕᐅᓗᑎᒃ 

ᓄᓇᐅᑉ ᐊᐅᓚᓂᖓᓄᑦ ᐅᔾᔨᖅᑐᖅᑕᐅᒐᓗᐊᕐᓗᑎᒃ, ᐋᖅᑭᐅᒪᔪᓐᓇᖅᑐᓂᒃ 

ᐊᖑᓚᓱᐊᑎᑦᓯᓂᕐᒥᑦ ᓴᖅᑭᑎᑦᓯᔪᓐᓇᕐᓗᑎᒃ. 

 

ᐅᔾᔨᕆᒋᐊᓕᒃ: ᑖᓐᓇ ᐊᑐᓕᖁᔭᐅᔪᖅ ᐃᓱᒪᒋᔭᖃᕆᐊᖅᑐᖅ ᑐᓐᖓᕕᐅᔪᓂᒃ 

ᐱᐅᖅᓱᐊᕐᓂᕐᒧᑦ ᐊᒻᒪ ᐃᓄᐃᑦ ᐊᖑᓇᓱᐊᕈᓐᓇᕐᓂᕐᒧᑦ ᐱᔪᓐᓇᐅᑎᖏᓐᓂᒃ 

ᑖᒃᑯᓇᓂ ᓄᓇᕗᒥ ᐊᖏᕈᑎᓂ. 

4. ᐆᒪᔪᐃᑦ ᓇᓗᓇᐃᔭᖅᑕᐅᓂᖏᑦ - ᒪᒃᐱᒐᖅ 8 

ᐊᑖᒍᑦ 4.3.1, ᓄᓇᕐᔪᐊᑎᒍᑦ, ᑐᒡᓕᐊᓂ ᑎᑎᕋᖅᓯᒪᔪᖅ, ᐃᓚᓕᐅᑎᓗᒍ “ᒪᓕᒡᓗᒋᑦ ᑲᓇᑕᒥ 

ᓇᓄᓕᕆᓂᕐᒧᑦ ᐅᖃᐅᔾᔨᒋᐊᖅᑏᑦ ᑲᑐᔾᔨᔪᑦ” ᐅᖓᑖᒍᑦ “ᒫᓐᓇ ᖃᓄᐃᓐᓂᐅᔫᑉ”.   

ᐊᑖᒍᑦ 4.3.2,  ᓄᓇᕗᒥ, ᐅᖃᐅᓯᖅ ᐊᔾᔨᕐᓗᒍ ᑭᖑᓪᓕᖅᐹᒦᑦᑐᖅ ᐃᒪᓐᓇ: 

(ᐅᕙᓐᖓᑦ) ᐅᓂᒃᑳᕆᐊᒃᑲᓐᓂᖅᓯᒪᔪᖅ ᖃᓄᐃᓯᒪᓂᖏᓐᓂᒃ ᐊᒻᒪ 

ᓇᓗᓇᐃᔭᖅᑕᐅᓯᒪᓂᖏᓐᓂᒃ ᓄᓇᕗᒥ ᓇᓅᖃᑎᒌᑦ ᐱᑕᖃᖅᑎᑕᐅᔪᑦ ᐅᐃᒍᐊᓂ B. 

(ᐅᕗᖓ) ᐅᓂᒃᑳᕆᐊᒃᑲᓐᓂᖅᓯᒪᔪᖅ ᖃᓄᐃᓯᒪᓂᖏᓐᓂᒃ ᐊᒻᒪ 

ᓇᓗᓇᐃᔭᖅᑕᐅᓯᒪᓂᖏᓐᓂᒃ ᓄᓇᕗᒥ ᓇᓅᖃᑎᒌᑦ, ᐃᓚᐅᓗᑎᒃ ᐊᐅᓚᑦᓯᔾᔪᑎᖃᕐᓂᕐᒧᑦ 

ᐊᑐᓕᖁᔭᐅᓯᒪᔪᑦ ᐊᑐᓂ ᓇᓅᖃᑎᒌᓄᑦ, ᐱᑕᖃᖅᑎᑕᐅᔪᑦ ᐅᐃᒍᐊᓂ B. 

5.3 ᒪᓕᒐᑎᒍᑦ ᐋᖅᑭᒃᓯᒪᔾᔪᑕᐅᔪᖅ ᐊᒻᒪ ᐊᖏᖃᑎᒌᒍᑏᑦ – ᒪᒃᐱᒐᖅ 13 

ᓯᕗᓪᓕᖅᐹᒥ ᑎᑎᕋᖅᓯᒪᔪᒥ, ᐃᓚᓕᐅᑎᓗᒍ ᐅᖃᐅᓯᖅ ᐊᑖᒍᑦ ᑎᑎᖅᓯᒪᔪᖅ ᐊᑖᓃᑦᑐᖅ:   

ᓄᓇᕗᒥ, ᐆᒪᔪᓕᕆᓂᖅ ᐊᐅᓚᑕᐅᕙᒃᑐᖅ ᒪᓕᒃᑐᒍ ᐋᑎᑯ  5 ᑖᒃᑯᓇᓂ ᓄᓇᕗᒥ 

ᐊᖏᕈᑎᓂ, ᐋᑎᑯ 5 ᐃᓕᑕᖅᓯᓯᒪᔪᖅ ᐱᔪᓐᓇᐅᑎᖏᓐᓂᒃ ᐃᓄᐃᑦ 

ᓇᓐᓄᒐᓱᐊᕈᓐᓇᕐᓂᕐᒧᑦ ᐊᒻᒪ ᑕᐅᖅᓰᔪᓐᓇᕐᓂᕐᒧᑦ ᓇᓄᕐᓂᑦ ᓴᓇᓯᒪᔪᓂᒃ.  ᐃᒪᐃᒻᒥᔪᖅ  

ᓴᖅᑭᑎᑦᓯᔾᔪᑕᐅᓪᓂ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᒃ (NWMB), ᑖᒃᑯᐊ 

ᐊᖅᑯᑕᐅᓗᐊᖅᑐᑦ ᐆᒪᔪᓕᕆᓂᖅ ᐊᐅᓚᑕᓂᖓᓄᑦ ᓄᓇᕗᒥ ᐊᒻᒪ ᓇᓗᓇᐃᖅᓯᓯᒪᓪᓗᑎᒃ 

ᐱᓕᕆᐊᒃᓴᖏᓐᓂᒃ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦᑕ, ᒐᕙᒪᒃᑯᑦ, ᓄᓇᓖᑦ 

ᐊᖑᓇᓱᑦᑎᖏᑦᑕ ᑲᑐᔾᔨᖃᑎᒌᖏᑦ (HTOs), ᐊᒻᒪ ᐊᕕᒃᑐᖅᓯᒪᓂᐅᔪᓂ ᐆᒪᔪᓕᕆᓂᕐᒧᑦ 

ᑲᑐᔾᔨᖃᑎᒌᑦ (RWOs) 

6. ᓇᓄᓕᕆᓂᖅ ᐊᐅᓚᑦᓯᒌᒍᑕᐅᓂᖓ ᓄᓇᕗᒥ – ᒪᒃᐱᒐᖅ 14 

ᑭᖑᓂᓪᓗᐊᖓᒍᑦ ᑕᐅᔭᐅᔾᔪᑎᐊᑕ, ᐃᓚᓕᐅᑎᓗᒋᑦ ᐅᑯᐊ:  

ᑖᒃᑯᐊ  ᓄᓇᕗᒥ ᐊᖏᕈᑏᑦ ᐊᒻᒪ ᐆᒪᔪᓕᕆᓂᕐᒧᑦ ᐱᖁᔭᑦ ᐱᑕᖃᕈᑕᐅᔪᑦ ᖁᑦᓯᖕᓂᖅᐹᒥᒃ 

ᑐᓐᖓᕕᐅᔪᓂᒃ ᐊᒻᒪ ᐊᑐᖅᑕᐅᓂᐊᖅᓱᑐᓂᒃ ᐊᑖᒍᑦ ᑕᒪᒃᑯᐊ ᐃᓄᐃᑦ 

ᓇᓐᓄᖃᑦᑕᕐᓂᖏᓐᓄᑦ ᐊᐅᓚᑕᐅᔾᔪᑏᑦ.   

6.1 ᐃᓱᒪᓕᐅᕈᑎᖃᕐᓗᓂ ᑐᓐᖓᕕᐅᔪᑦ  

ᐱᐅᑦᑐᐊᕐᒥᖅᒪ ᐃᓄᐃᑦ ᖃᓄᐃᓐᖏᑦᓯᐊᕆᐊᖃᕐᓂᖏᑦ ᐊᒻᒪ ᑕᖅᑲᒃᑯᐊ 

ᐊᑦᑕᕐᓇᖅᑐᒦᒋᐊᖃᓐᖏᓐᓂᖏᑦ ᐃᓚᒋᔭᐅᔪᑦ ᐱᔾᔪᑕᐅᔪᓐᓇᖅᑐᑦ ᑕᒪᒃᑯᐊ ᐃᓄᐃᑦ 

ᓇᓐᓄᒐᓱᐊᕈᓐᓇᕐᓂᖏᓐᓄᑦ ᐃᓱᓕᑦᑕᕐᕕᖃᖅᑎᑦᓯᓂᖅ.  ᐃᓱᒪᓕᐅᕈᑕᐅᔪᑦ ᑖᒃᑯᓄᖓ 

ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᐊᒻᒪ ᒥᓂᔅᑕᒧᑦ ᐃᓱᓕᑦᑕᕐᕕᓕᐅᕆᐊᓖᑦ ᐃᓄᐃᑦ 

ᐊᖑᓇᓱᐊᕈᓐᓇᕐᓂᕐᒧᑦ ᐱᑕᖃᕆᐊᖃᓪᓚᕆᒃᐸᑦ ᑭᓯᐊᓂ.   

6.2 ᑐᓐᖓᕕᐅᔪᑦ ᐱᐅᖅᓱᐊᕈᑎᖃᕐᓂᕐᒧᑦ 

ᐃᓱᒪᓕᐅᕈᑕᐅᔪᑦ ᑖᒃᑯᓄᖓ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᐊᒻᒪ ᒥᓂᔅᑕᒧᑦ 

ᐱᐅᖅᓱᐊᕆᐊᖃᕐᓂᖅ ᐱᔾᔪᑎᒋᓗᒍ ᒪᓕᒋᐊᖃᖅᑐᑦ ᒪᑯᓂᖓ ᑐᓐᖓᕕᐅᔪᓂᒃ: 

(a) ᐋᖅᑭᐅᒪᑎᓪᓗᖏᑦ ᓄᓇᐅᑉ ᐋᖅᑭᐅᒪᔾᔪᑎᖏᑦ ᓄᓇᕗᒥ ᓄᓇᑖᕐᕕᐅᓯᒪᔪᓂ; 

(b) ᓴᐳᔾᔭᐅᓯᒪᔾᔪᑎᖃᕐᓗᑎᒃ ᐆᒪᔪᐃᑦ ᐃᓂᖏᑦ; 

(c) ᐋᖅᑭᐅᒪᑎᒍᓐᓇᕐᓗᒋᑦ ᐱᑕᖃᕆᐊᖃᖅᑐᑦ, ᖃᓄᐃᓐᖏᑦᓯᐊᕐᓗᑎᒃ, ᐆᒪᔪᐃᑦ 

ᐅᓄᕐᓂᖏᑦ ᐊᖑᓇᓱᐊᖅᑕᐅᔪᓐᓇᕐᓗᑎᒃ ᐱᔭᐅᒋᐊᓕᖕᓂᑦ ᓇᓗᓇᐃᖅᑕᐅᓯᒪᔪᓂᒃ 

ᑕᒡᕙᓂ ᐋᑎᑯᒥ; ᐊᒻᒪ 

(d) ᐋᖅᑭᒋᐊᕐᓗᒋᑦ ᐊᒻᒪ ᐅᑎᖅᑎᒐᓱᐊᕐᓗᒋᑦ ᓄᖑᓕᖅᓯᒪᔪᑦ ᐅᓄᕐᓂᖏᑦ ᐆᒪᔪᐃᑦ ᐊᒻᒪ 

    ᐆᒪᔪᐃᑦ ᐃᓂᖏᑦ. 

 

ᐃᓕᓗᒍ ᓄᑖᖅ ᑕᐃᐅᔭᔾᔪᑕᐅᓂᐊᖅᑐᖅ“ 6.3 ᐊᐅᓚᑦᓯᖃᑎᒌᖕᓂᕐᒧᑦ ᐃᑲᔪᖅᑎᒌᒃᑐᑦ”, 

ᓯᕗᕋᑦᓯᐊᖓᓄᑦ ᑎᑎᕋᖅᓯᒪᔫᑉ ᐱᒋᐊᕈᑎᒋᓗᒍ “ᑖᒃᑯᐊ ᐊᐅᓚᑦᓯᖃᑎᒌᖕᓂᕐᒧᑦ ᐃᑲᔪᖅᑎᒌᒃᑐᑦ 

ᐃᓚᐅᔪᑦ”.  ᓈᓴᐅᑎᓕᒃᑲᓐᓂᕐᓗᒋᑦ ᓈᓴᐅᑎᓖᑦ 6.1-6.6 ᓈᓴᐅᑎᖃᓕᕐᓗᓂ 6.3.1-6.3.6.   

6.1 – ᒪᒃᐱᒐᖅ 14 

ᐅᖃᐅᓰᑦ ᐋᖅᑭᒋᐊᕐᓗᒋᑦ ᑭᖑᓪᓕᖅᐹᖓᓂ ᑎᑎᕋᖅᓯᒪᔪᒥ: 

ᑖᒃᑯᐊ ᓄᓇᕗᒥ ᐋᖏᕈᑏᑦ ᖁᑦᓯᖕᓂᖅᐹᖑᕗᑦ ᓴᓂᖏᓐᓂ ᒪᓕᒐᐃᑦ ᐊᒻᒪ  

ᑐᓐᖓᕕᒡᔪᐊᒃᑯᑦ ᓴᐳᔾᔭᐅᓯᒪᔪᑦ ᐊᑖᒍᑦ ᑲᓇᑕᐅᑉ ᑐᓐᖓᕕᒡᔪᐊᖓ  1982. 

6.2 ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ – ᒪᒃᐱᒐᖅ 14 

ᐅᖃᐅᓯᖅ ᐋᖅᑭᒋᐊᕐᓗᒍ ᑐᒡᓕᐊᓂ ᑎᑎᕋᖅᓯᒪᔪᒥ ᐃᒪᓐᓇ: 

(ᐅᕙᓐᖓᑦ) ᑕᒪᑐᒪ ᖄᖓᒍᑦ, ᐊᖏᕈᑎᖃᖃᑦᑕᖅᑐᑦ ᐊᐅᓚᑦᓯᓂᕐᒧᑦ ᐸᕐᓇᐅᑎᓂᒃ ᐊᒻᒪ 

ᓇᓗᓇᐃᖅᓯᔪᓐᓇᕐᓂᕐᒧᑦ ᑕᑯᔭᐅᒐᔪᓐᖏᑦᑐᓂᒃ ᐆᒪᔪᕐᓂᑦ. 

(ᐅᕗᖓ)      ᑕᒪᑐᒪ ᖄᖓᒍᑦ, ᐊᖏᕈᑎᖃᕈᓐᓇᖅᑐᑦ ᐊᐅᓚᑦᓯᓂᕐᒧᑦ ᐸᕐᓇᐅᑎᓂᒃ ᐊᒻᒪ 

ᓇᓗᓇᐃᖅᓯᔪᓐᓇᕐᓂᕐᒧᑦ ᑕᑯᔭᐅᒐᔪᓐᖏᑦᑐᓂᒃ ᐆᒪᔪᕐᓂᑦ. 

6.6 ᒐᕙᒪᑐᖃᒃᑯᑦ – ᒪᒃᐱᒐᖅ 15 

ᐅᑯᐊ ᐃᓚᓕᐅᑎᓗᒋᑦ ᐊᑖᒍᑦ ᑎᑎᕐᕕᐅᓯᒪᔪᑦ ᐊᑖᓂ:  

ᑲᓇᑕ ᐊᑎᓕᐅᕈᑎᖃᓚᐅᖅᑐᖅ ᓄᓇᕐᔪᐊᓂ ᐊᖏᖃᑎᒌᒍᑎᓂᒃ ᑭᒡᒐᖅᑐᖅᑐᒋᑦ ᐃᓘᓐᓇᑎᒃ 

ᐊᕕᒃᑐᖅᓯᒪᓂᐅᔪᓕᒫᑦ ᐊᒻᒪ ᐱᓕᕆᐊᒃᓴᖃᖅᑎᑕᐅᔪᑦ ᑲᒪᔨᐅᓂᐊᕐᓗᑎᒃ ᓄᓇᕐᔪᐊᓂ 

ᐊᐅᓚᑦᓯᓂᕐᒨᖓᔪᓂᒃ ᐱᓕᕆᐊᒃᓴᓂᒃ ᑐᕋᖓᔪᓂᒃ ᓇᓄᕐᓄᑦ, ᐅᖃᐅᔾᔨᒋᐊᖅᑕᐅᓗᑎᒃ 

ᑖᒃᑯᓄᖓ ᐊᐅᓚᑦᓯᖃᑎᒌᖕᓂᕐᒧᑦ ᐃᑲᔪᖅᑎᒌᒃᑐᑦ ᑲᑎᒪᔨᖏᓐᓄᑦ ᐊᒻᒪ 

ᐊᕕᒃᑐᑦᓯᒪᓂᐅᔪᓄᑦ.  ᐃᓚᐅᓂᖃᖅᑐᑦ ᓄᓇᕐᔪᐊᓂ ᓇᓄᐃᑦ ᐊᐅᓚᑕᐅᓂᖏᓐᓄᑦ 

ᐃᓚᐅᓪᓗᑎᒃ ᑖᒃᑯᐊ ᑲᑎᒪᔨᕐᔪᐊᑦ ᓄᓇᕐᔪᐊᓂ ᑕᐅᖅᓰᒍᑎᖃᖃᑦᑕᕐᓂᕐᒧᑦ 

ᐊᑦᑕᕐᓇᖅᑐᓃᑦᑐᓂᒃ ᓂᕐᔪᑎᓂᒃ. (CITES) ᐊᒻᒪ ᑖᒃᑯᐊ 1973 ᐊᖏᖃᑎᒌᒍᑏᑦ ᐱᓪᓗᒋᑦ 

ᐱᐅᖅᓱᐊᖅᑕᐅᓂᖏᑦ ᓇᓄᐃᑦ.   ᐋᖅᑭᒃᓱᐃᓗᓂ ᖃᓄᐃᓕᖓᔾᔪᑕᐅᓂᐊᖅᑐᓂᒃ 

ᑐᕌᖓᔪᓂᒃ ᓄᓇᕐᔪᐊᓂ ᐊᖏᖃᑎᒌᖑᑎᓂ ᐊᒃᑐᐃᔪᓂᒃ ᐃᓄᐃᑦ 

ᐊᖓᓇᓱᐊᕈᓐᓇᕐᓂᖏᓐᓄᑦ ᐱᔪᓐᓇᐅᑎᖏᓐᓂᒃ ᓄᓇᕗᒥ ᓄᓇᑖᕐᕕᐅᓯᒪᔪᓂᒃ, ᑖᒃᑯᐊ 

ᒐᕙᒪᑐᖃᒃᑯᑦ ᐊᑐᕆᐊᖃᖅᑎᑕᐅᔪᑦ ᐊᑖᒍᑦ ᑖᒃᑯᐊ ᓄᓇᕗᒥ ᐊᖏᕈᑏᑦ 

ᐃᓚᐅᑎᑕᒋᐊᖃᖅᑐᑎᒃ ᐃᓄᐃᑦ ᐅᖃᓕᒪᓂᐅᔪᓂ. 

ᓈᓴᐅᑎ 2 ᑖᒃᑯᐊ ᐊᐅᓚᑦᓯᒌᒍᑎᖃᕐᓂᕐᒧᑦ ᐃᑲᔪᖅᑎᒌᒍᑕᐅᔪᑦ ᐋᖅᑭᒃᓯᒪᔾᔪᑎᖏᑦ ᓄᓇᕗᒥ- 

ᒪᒃᐱᒐᖅ 16 

ᑐᓂᓗᒋᑦ ᓄᓇᕗᑦ ᑐᓐᖓᕕᒃ ᑎᒥᖓᑦ ᐊᒻᒪ ᐊᔾᔨᐸᓗᖏᑦ ᑲᑐᔾᔨᖃᑎᒌᖑᔪᑦ 

ᑕᐃᔭᐅᔾᔪᑎᒻᒪᕆᖏᓐᓂᒃ “ᓄᓇᕗᑦ ᑐᓐᖓᕕᒃ ᑎᒥᖓᑦ ᐊᒻᒪ ᐅᓯᖏᑦ ᑭᒡᒐᖅᑐᐃᔪᑦ 

ᓄᓇᖃᖅᑳᖅᓯᒪᔪᑦ ᑲᑐᔾᔨᖃᑎᒌᖏᓐᓂᒃ”.  

ᐊᔾᔨᒌᓐᖏᑎᓪᓗᒋᑦ ᑕᒪᒃᑯᐊ ᑐᒃᓯᕋᐅᑏᑦ ᐃᓱᒪᓕᐅᖁᔨᓂᕐᒧᑦ ᐊᒻᒪ ᐊᑐᓕᖁᔭᐅᔪᑦ ᓇᓪᓕᐊᓐᓄᑦ 

ᐊᓯᖏᓐᓄᑦ ᐊᖏᖃᑕᐅᓯᒪᔪᓄᑦ. 

ᐲᕐᓗᒋᑦ ᐅᖃᐅᓯᖃᖅᑐᑦ ᓇᓄᓕᕆᓂᕐᒧᑦ ᑎᑎᖅᑲᑦ ᑐᑭᓯᐅᒪᖃᑎᒌᖕᓂᕐᒧᑦ.  

ᑐᓂᓗᒍ “ᓈᓚᒃᑎᑦᓯᓃᑦ” ᓇᖕᒥᓂᖅ ᐃᓂᖓᓂᒃ ᐊᒻᒪ ᐊᑎᒃᑲᓐᓂᕐᓗᒍ ᑖᓐᓇ ᐃᓂᖓ “ᓄᓇᕗᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ ᓈᓚᒃᑎᑦᑎᓂᖏᑦ”.  

ᑕᒡᕙᓂ ᐃᓂᖓᓂ ᓯᒃᑭᑦᑕᒧᑦ ᐆᒪᔪᓕᕆᔨᕐᔪᐊᒃᑯᑦ ᓯᕗᓪᓕᕐᒥ ᐃᓱᒪᓕᐅᕈᑎᖃᓚᐅᖅᑎᓪᓗᒋᑦ, 

ᐃᓚᓕᐅᑎᓗᒍ ᒪᑯᐊ “ᒐᕙᒪᒃᑯᑦ ᐊᖏᕈᑎᖃᖅᑐᑦ, ᐊᖏᕈᑎᖃᖅᑐᕆᔭᐅᔪᑦ, ᐅᕝᕙᓘᓐᓃᑦ 

ᕿᐱᓘᑕᐅᔪᖅ”.  ᑐᒡᓕᐊᓂ ᐃᓇᖏᕐᓗᒍ “ᐊᖏᖅᑐᑦ” ᐆᒧᖓ “ᐊᖏᕈᑕᐅᔪᖅ”. 

ᐃᓇᖏᕐᓗᒍ “ᒐᕙᒪᑦ” ᑖᑦᓱᒧᖓ “ᒥᓂᔅᑕ” ᐃᓂᖓᓄᑦ ᓯᒃᑭᑦᑕᒧᑦ. 

ᐲᕐᓗᒍ ᐃᓗᐊᓃᑦᑐᑦ ᐅᖃᐅᓯᖃᖅᑐᑦ ᐃᖅᑲᖅᑐᐃᕕᒃᑯᑦ ᐊᒃᓱᕉᑕᐅᔪᑦ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᑦᑕ ᐃᓱᒪᓕᐅᕈᑎᖓᓐᓄᑦ. 

ᐅᔾᔨᕆᒋᐊᓕᒃ:  ᑖᓐᓇ ᒥᓂᔅᑕᐅᑉ ᐱᓕᕆᐊᒃᓴᖏᑦ ᐊᑐᓕᖅᑎᑦᓯᓂᕐᒧᑦ 

ᑭᖑᓪᓕᖅᐹᒥ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ ᐃᓱᒪᓕᐅᕈᑎᖓᑦ 

ᐊᑐᓕᑦᓴᐅᑎᓂᐊᕐᓗᓂ ᐃᓱᒪᓕᐅᕈᑕᐅᑐᐊᖅᐸᑦ ᐊᖏᕈᑕᐅᓗᓂ ᐅᕝᕙᓘᓐᓃᑦ 

ᓇᓗᓇᐃᖅᑕᐅᑐᐊᖅᐸᑦ. 

ᐊᑦᓯᒃᑲᓐᓂᕐᓗᒋᑦ ᑭᖑᓪᓕᖅᐹᒥ ᓯᒃᑭᑦᑕᒦᑦᑐᖅ ᐃᒪᓐᓇ: 

(ᐅᕙᓐᖓᑦ)  ᐱᓕᕆᐊᖃᖅᑐᖅ ᒥᓂᔅᑕ ᐊᑐᓕᖅᑎᑕᐅᓂᖓᓄᑦ ᐊᐅᓚᑦᓯᔾᔪᑎᖃᕐᓂᕐᒧᑦ 

ᐱᓕᕆᐊᒃᓴᑦ 

(ᐅᕗᖓ) ᐱᓕᕆᐊᖃᖅᑐᖅ ᒥᓂᔅᑕ ᐊᑐᓕᖅᑎᑕᐅᓂᖓᓄᑦ ᐅᕝᕙᓘᓐᓃᑦ 

ᓇᓗᓇᐃᖅᑕᐅᓂᖓᓄᑦ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ ᑭᖑᓪᓕᖅᐹᒥ 

ᐃᓱᒪᓕᐅᕈᑎᖓ. 

7.5 ᐅᓄᕐᓂᐅᔪᓄᑦ ᑭᒡᓕᖃᕐᕕᐅᔪᑦ – ᒪᒃᐱᒐᖅ 18 

ᓯᕗᓪᓕᖅᐹᒥ ᐅᖃᐅᓯᕐᒥ, ᐅᖃᐅᓯᖏᑦ ᐊᓯᔾᔨᕐᓗᒋᑦ ᑎᑎᕋᖅᓯᒪᓂᖓ ᐃᒪᓐᓇ:  

(ᐅᕙᓐᖓᑦ) ᐱᒻᒪᕆᐅᕗᖅ ᐃᓕᑕᖅᓯᒋᐊᖃᕐᓂᖅ ᑕᒪᒃᑯᐊ ᑭᒡᓕᓕᐊᕆᓯᒪᔪᑦ 

ᐋᖅᑭᒃᓯᒍᑕᐅ̀ᖕᒪᑕ ᑐᓐᖓᕕᒃᓴᓂᒃ ᐊᐅᓚᑦᓯᔾᔪᑎᖃᕐᓂᕐᒧᑦ ᐱᓕᕆᐊᓂᒃ ᐊᕐᕌᒍᓄᑦ 40-ᓄᑦ 

ᐊᒻᒪ ᐃᑲᔫᑎᓯᒪᔪᑦ ᐊᐅᓚᑦᓯᔨᐅᔪᑦ ᐋᖅᑭᒃᓱᐃᑎᓪᓗᒋᑦ ᐊᖑᑕᐅᔪᓐᓇᖅᑐᑦ ᐅᓄᕐᓂᖏᓐᓂᒃ 

ᐊᒻᒪ ᖃᐅᔨᓴᖅᑏᑦ ᑕᐅᑐᒐᖃᕆᐊᖃᕐᓂᖏᓐᓂᒃ ᐅᓄᕐᓂᕆᔭᐅᔪᑦ 

ᖃᐅᔨᓴᕈᑕᐅᒋᐊᖃᕐᓂᖏᓐᓂᒃ. 

(ᐅᕗᖓ) ᐱᒻᒪᕆᐅᕗᖅ ᐃᓕᑕᖅᓯᒋᐊᖃᕐᓂᖅ ᑕᒪᒃᑯᐊ ᑭᒡᓕᓕᐊᕆᓯᒪᔪᑦ ᐋᖅᑭᒃᓯᒍᑕᐅ̀ᖕᒪᑕ 

ᑐᓐᖓᕕᒃᓴᓂᒃ ᐊᐅᓚᑦᓯᔾᔪᑎᖃᕐᓂᕐᒧᑦ ᐱᓕᕆᐊᓂᒃ ᐊᕐᕌᒍᓄᑦ 40-ᓄᑦ ᐊᒻᒪ 

ᐊᑐᖅᑕᐅᓪᓗᑎᒃ ᐊᐅᓚᑦᓯᔨᓄᑦ ᐋᖅᑭᒃᓱᐃᑎᓪᓗᒋᑦ ᐊᓐᖑᑕᐅᔪᓐᓇᖅᑐᑦ ᐅᓄᕐᓂᖏᓐᓂᒃ 

ᐊᒻᒪ ᑕᒪᒃᑯᐊ ᖃᐅᔨᓴᖅᑏᑦ ᑕᐅᑐᒐᖃᕆᐊᖃᕐᓂᖏᓐᓂᒃ ᐅᓄᕐᓂᕆᔭᐅᔪᑦ 

ᖃᐅᔨᓴᕈᑕᐅᒋᐊᖃᕐᓂᖏᓐᓂᒃ. 

 

7.8 ᑕᐅᖅᓰᖃᑦᑕᕐᓂᖅ – ᒪᒃᐱᒐᖅ 20 

ᐃᓱᓕᔾᔪᑎᒋᓗᒍ ᑕᒪᓐᓇ ᑎᑎᕋᖅᓯᒪᔪᖅ, ᐃᓚᓕᐅᑎᓗᒋᑦ ᒪᑯᐊ:  

ᐊᑖᒍᑦ ᓄᓇᕗᒥ ᐊᖏᕈᑏᑦ, ᐃᓄᐃᑦ ᐱᔪᓐᓇᐅᑎᖃᖅᑐᑦ ᓂᐅᕈᑎᖃᕈᓐᓇᖅᑐᑎᒃ ᓇᓄᐃᑦ 

ᐊᒥᕋᖏᓐᓂᒃ ᓯᓚᑖᓄᑦ ᓄᓇᑖᕐᕕᐅᓯᒪᔫᑉ ᐊᒻᒪ ᑎᒍᓯᔪᓐᓇᖅᑐᑎᒃ ᓄᒃᑎᖅᕆᔪᓐᓇᕐᓂᕐᒧᑦ 

ᐱᔪᓐᓇᐅᑎᓂᒃ ᑕᒪᓐᓇ ᐱᔾᔪᑎᒋᓗᒍ ᐱᔭᐅᒍᒪᒃᐸᑕ ᑭᓯᐊᓂ ᐱᔾᔪᑎᖃᑦᓯᐊᕆᐊᓖᑦ 

ᐊᖏᓐᖏᔾᔪᑎᖏᑦ.  ᐊᑐᓕᖁᔨᓯᒪᔪᖅ ᑕᒡᕙᓂ ᐸᕐᓇᐅᑎ ᐋᖅᑭᒃᓯᓕᕌᖓᑕ ᐊᒻᒪ 

ᕿᒥᕐᕈᓕᕌᖓᑕ ᓱᕋᐃᓐᖏᑦᑐᓂᒃ ᖃᐅᔨᔭᐅᔪᓂᒃ ᐊᑖᒍᑦ ᑲᑎᒪᔨᕐᔪᐊᑦ ᓄᓇᕐᔪᐊᓂ 

ᑕᐅᖅᓰᒍᑎᖃᖃᑦᑕᕐᓂᕐᒧᑦ ᐊᑦᑕᕐᓇᖅᑐᓃᑦᑐᓂᒃ ᓂᕐᔪᑎᓂᒃ CITES, ᑲᓇᑕᒥ 

ᖃᐅᔨᓴᕈᑎᖃᕐᓂᕐᒧᑦ ᐱᔪᓐᓇᐅᑎᖃᖅᑐᑦ ᐃᓱᒪᔪᒃᓴᐅᕗᑦ ᑭᖑᓪᓕᖅᐹᒥ ᐃᓱᒪᓕᐅᕈᑎᖓᑦ 

ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ ᐱᔾᔪᑎᖃᖅᑐᖅ ᑲᑎᓪᓗᒋᑦ ᐊᓐᖑᑕᐅᔪᓐᓇᖅᑐᑦ 

ᐅᓄᕐᓂᓐᖏᓐᓂᒃ ᒪᓕᒡᓗᑎᒃ ᐋᖅᑭᐅᒪᔪᓐᓇᖅᑐᓂᒃ ᐊᖑᓇᑕᐅᔪᓐᓇᖅᑐᑦ ᐅᓄᕐᓂᖏᓐᓂᒃ 

ᓇᓅᖃᑎᒌᓄᑦ ᓄᓇᕗᒥ. 

8.1.1 ᐊᓐᖑᑕᐅᔪᓐᓇᖅᑐᓂᒃ ᐊᐅᓚᑦᓯᓂᖅ – ᒪᒃᐱᒐᖅ 21 

ᓯᕗᓕᖅᐹᒥ ᑎᑎᕋᖅᓯᒪᔪᒥ, ᐅᖃᐅᓯᖅᑕᖓ ᐊᓯᔾᔨᕐᓗᒍ ᑎᑎᕋᖅᓯᒪᓗᓂ ᐃᒪᓐᓇ: 

(ᐅᕙᓐᖓᑦ)  ᓄᑖᓂᒃ ᑐᑭᓯᒋᐊᕈᑎᒃᓴᖃᓕᖅᐸᑦ, ᐊᐅᓚᑦᓯᖃᑎᒌᖕᓂᕐᒧᑦ ᐃᑲᔪᖅᑎᒌᑦ 

ᐱᓕᕆᖃᑎᒌᖕᓂᐊᕐᓗᑎᒃ ᐋᖅᑭᒃᓯᓗᑎᒃ ᑲᑎᓪᓗᒋᑦ ᐊᓐᖑᑕᐅᔪᓐᓇᖅᑐᑦ ᐅᓄᕐᓂᖏᓐᓂᒃ 

(TAH) ᐊᑐᓂ ᓇᓄᖃᑎᒌᓄᑦ. 

(ᐅᕗᖓ)   ᓄᑖᓂᒃ ᑐᑭᓯᒋᐊᕈᑎᒃᓴᖃᓕᖅᐸᑦ, ᐊᐅᓚᑦᓯᖃᑎᒌᖕᓂᕐᒧᑦ ᐃᑲᔪᖅᑎᒌᑦ 

ᐱᓕᕆᖃᑎᒌᖕᓂᐊᕐᓗᑎᒃ ᐃᓱᒪᒃᓴᖅᓯᐅᕈᑎᖃᕐᓗᑎᒃ ᐅᕝᕙᓘᓐᓃᑦ 

ᕿᒥᕐᕈᔾᔪᑎᖃᕐᓂᐊᕐᓗᑎᒃ ᑲᑎᓪᓗᒋᑦ ᐊᓐᖑᑕᐅᔪᓐᓇᖅᑐᑦ ᐅᓄᕐᓂᖏᓐᓂᒃ (TAH) ᐊᑐᓂ 

ᓇᓄᖃᑎᒌᓄᑦ. 

 

ᑐᒡᓕᐊᓂ ᑎᑎᕋᖅᓯᒪᔪᒥ, ᐅᖃᐅᓯᖅᑕᖏᑦ ᐊᓯᔾᔨᕐᓗᒋᑦ ᐃᒪᓐᓇ:  

(ᐅᕙᓐᖓᑦ)  ᑖᒃᑯᐊ ᑲᑎᓪᓗᒋᑦ ᐊᓐᖑᑕᐅᔪᓐᓇᖅᑐᑦ ᐅᓄᕐᓂᖏᑦ ᐋᖅᑭᒃᑕᐅᒃᐸᑕ, ᓄᓇᓖᑦ 

ᑐᓂᔭᐅᕙᒃᑐᑦ ᓂᕈᐊᕈᓐᓇᖅᑕᖏᓐᓂᒃ ᐋᖅᑭᒃᓯᓗᑎᒃ ᐅᓄᕐᓂᖏᓐᓂᒃ ᓇᓐᓄᒍᓐᓇᖅᑕᒥᓂᒃ 

ᐊᒻᒪ ᓴᓂᐃᕙᐃᒍᒪᒍᑎᒡᓘᓐᓃᑦ ᐅᓄᕐᓂᖃᖅᑐᓂᒃ ᖁᕕᐊᓱᑐᐃᓐᓇᖅᑐᓄᑦ 

ᐊᖑᓇᓱᐊᕈᑎᒃᓴᑦ. 

(ᐅᕗᖓ)    ᐃᒪᐃᑦᑎᓪᓗᒍ ᑲᑎᓪᓗᒋᑦ ᐊᓐᖑᑕᐅᔪᓐᓇᖅᑐᑦ ᐅᓄᕐᓂᖏᑦ ᐋᖅᑭᒃᑕᐅᒃᐸᑕ, 

ᓄᓇᓖᑦ ᐊᖑᓇᓱᒃᑎᖏᑦᑕ ᑲᑐᔾᔨᖃᑎᒌᖏᑦ  ᓂᕈᐊᕈᓐᓇᖅᑐᑦ ᐅᓄᕐᓂᖏᓐᓂᒃ 

ᓇᓄᕈᓐᓇᖅᑕᖏᑦᑕ [] ᐅᕝᕙᓘᓐᓃᑦ ᓴᓂᐃᕙᐃᒍᒪᒍᑎᒡᓘᓐᓃᑦ ᐅᓄᕐᓂᖃᖅᑐᓂᒃ 

ᖁᕕᐊᓱᑐᐃᓐᓇᖅᑐᓄᑦ ᐊᖑᓇᓱᐊᕈᑎᒃᓴᑦ. 

 

ᐱᖓᔪᐊᓐᓂ ᑎᑎᕋᖅᓯᒪᔪᒥ, ᐅᖃᐅᓯᖅ ᐋᖅᑭᒋᐊᕐᓗᒍ ᓯᕗᓪᓕᖅᐹᒥ ᐅᖃᐅᓯᕐᒥ ᐃᒪᓐᓇ: 

(ᐅᕙᓐᖓᑦ)  ᑖᒃᑯᐊ ᐃᒪᐃᑦᑎᓪᓗᒍ ᑲᑎᓪᓗᒋᑦ ᐊᓐᖑᑕᐅᔪᓐᓇᖅᑐᑦ ᐅᓄᕐᓂᖏᑦ ᐊᑐᓂ 

ᓇᓄᖃᑎᒌᓄᑦ ᒪᓕᒋᐊᓖᑦ ᐊᓯᔾᔨᐅᑕᐅᔪᓂᒃ, ᑕᒪᒃᑯᐊ ᐊᓐᖑᑕᐅᔪᓐᓇᖅᑐᑦ 

ᐃᓱᓕᖅᑕᕐᕕᓕᐅᖅᑕᐅᒃᐸᑕ ᒪᓕᒐᑎᒍᑦ ᓄᓇᕗᒥ ᐆᒪᔪᓕᕆᓂᕐᒧᑦ ᐱᖁᔭᓂ ᐊᒻᒪ 

ᐊᔾᔨᒌᓐᖏᑎᑦᓯᖏᑦᑐᖅ ᒪᓕᒡᓗᒋᑦ ᐅᓄᕐᓂᐅᔪᑦ ᖃᓄᐃᓐᓂᖏᓐᓂᒃ ᐅᕝᕙᓘᓐᓃᑦ 

ᐊᕐᕌᒍᑕᒫᑦ ᐲᖅᑕᐅᔪᓂᒃ. 

(ᐅᕗᖓ)  ᑖᒃᑯᐊ ᑲᑎᓪᓗᒋᑦ ᐊᓐᖑᑕᐅᔪᓐᓇᖅᑐᑦ ᐅᓄᕐᓂᖏᑦ ᐊᑐᓂ ᓇᓅᖃᑎᒌᓄᑦ 

ᒪᓕᒋᐊᖃᖅᑎᓪᓗᒋᑦ ᐊᓯᔾᔨᐅᑕᐅᔪᓂᒃ, ᐋᖅᑭᒃᑕᐅᓚᐅᖅᑎᓪᓗᒋᑦ ᐃᓕᑦᑕᕐᕕᓕᐊᑦ  ᓄᓇᕗᒥ 

ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᐊᑐᓕᖅᑎᑕᐅᓂᐊᕐᓗᑎᒃ ᑕᒡᕙᓂ ᓄᓇᕗᒥ 

ᐆᒪᔪᓕᕆᓂᕐᒧᑦ ᐱᖁᔭᕐᓂ, ᐊᒻᒪ ᐊᔾᔨᒌᓐᖏᑎᑦᓯᖏᑦᑐᖅ ᒪᓕᒡᓗᒋᑦ ᐅᓄᕐᓂᐅᔪᑦ 

ᖃᓄᐃᓐᓂᖏᓐᓂᒃ ᐅᕝᕙᓘᓐᓃᑦ ᐊᕐᕌᒍᑕᒫᑦ ᐲᖅᑕᐅᔪᓂᒃ. 

8.1.3 ᐊᓐᖑᑕᐅᔪᓂᒃ ᐅᖃᐅᓯᖃᕐᓂᖅ ᐊᒻᒪ ᖃᐅᔨᒪᒋᐊᕈᑎᖃᕐᓂᖅ – ᒪᒃᐱᒐᖅ 22 

ᐅᖃᐅᓰᑦ ᐋᖅᑭᒋᐊᕐᓗᒋᑦ ᑭᖑᓪᓕᖅᐹᒥ ᑎᑎᕋᖅᓯᒪᓂᐊᓂ ᒪᒃᐱᒐᖅ 23 ᐃᒪᓐᓇ:  

(ᐅᕙᓐᖓᑦ)  ᐃᒪᕐᒥᐅᑕᓕᕆᔨᒃᑯᑦ, ᐃᖃᓗᓕᕆᔨᒃᑯᓪᓗ ᐃᓱᒪᒃᓴᖅᓯᐅᕈᑎᖃᕐᓗᑎᒃ 

ᑕᒪᒃᑯᓂᖓ ᐊᔾᔨᔾᔨᐅᑕᐅᒍᒪᔪᓂᒃ ᒪᓕᒡᓗᒋᑦ ᐊᑐᓂ-ᓴᖅᑭᑉᐸᓪᓕᐊᔪᑦ, ᐊᒻᒪ ᑭᓯᐊᓂ ᓄᑖᓂᒃ 

ᑐᑭᓯᒋᐊᕈᑎᒃᓴᖅᑕᖃᓕᖅᐸᑦ; 

(ᐅᕗᖓ)  ᑖᒃᑯᐊ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᓱᒪᒃᓴᖅᓯᐅᕈᑎᖃᕐᓂᐊᖅᐳᑦ 

ᑕᒪᒃᑯᓂᖓ ᑐᒃᓯᕋᐅᑕᐅᔪᓂᒃ ᒪᓕᒡᓗᒋᑦ ᐊᑐᓂ-ᓴᖅᑭᑉᐸᓪᓕᐊᔪᑦ, ᐊᒻᒪ ᑭᓯᐊᓂ ᓄᑖᓂᒃ 

ᑐᑭᓯᒋᐊᕈᑎᒃᓴᖅᑕᖃᓕᖅᐸᑦ; 

 

8.3 ᐃᓂᒋᔭᐅᔪᓂᒃ ᐊᐅᓚᑦᓯᓂᖅ ᐊᒻᒪ ᐊᕙᑎᒥᒃ ᐸᐸᑦᓯᔨᐅᓂᖅ (ᐊᕙᑎᑦᑎᓐᓂᒃ 

ᑲᒪᑦᓯᐊᕐᓂᖅ) ᑐᕌᒐᖏᑦ – ᒪᒃᐱᒐᖅ 26 

 

ᐃᓚᓕᐅᑎᓗᒋᑦ, ᒪᓕᒡᓗᒋᑦ ᑐᕌᒐᐅᔪᑦ ᓴᖅᑭᓯᒫᓂᒃᑐᑦ, ᐃᒪᓐᓇ: 

 ᐃᒪᐃᒐᔪᒃᑐᖅ, ᐃᑲᔪᕐᓗᒍ ᑲᓇᑕ ᒪᓕᒋᐊᖃᖅᑎᓪᓗᒍ ᐱᓕᕆᐊᓴᕆᑎᑕᐅᔪᓂ ᐊᑖᒍᑦ 

ᐋᑎᑯ II ᑖᒃᑯᓇᓂ ᓄᓇᕐᔪᐊᓂ ᐊᖏᖃᑎᒌᒍᑏᑦ ᐱᓪᓗᒋᑦ ᐱᐅᖅᓱᐊᕈᑎᖃᕐᓂᖅ 

ᓇᓄᕐᓂᒃ ᓈᒻᒪᒃᑐᓂ ᖃᓄᐃᓕᐅᕆᐊᕈᑎᖃᕐᓗᑎᒃ ᓴᐳᔾᔭᐅᔾᔪᑎᒃᓴᖏᓐᓂᒃ ᓄᓇᐅᑉ 

ᐆᒪᔪᐃᓪᓗ ᐊᐅᓚᓂᖏᑦᑕ ᓇᓗᓇᐃᑦ ᐃᓚᐅᒋᔭᐅᕝᕕᖏᑦ, ᐃᒃᐱᒋᒋᐊᕐᓗᒋᑦ 

ᐃᓂᒋᔭᐅᔪᑦ ᓲᕐᓗ ᑎᓯᖃᕐᕖᑦ ᐊᒻᒪ ᓂᕿᒃᓴᖅᓯᐅᕐᕕᖏᑦ ᐊᒻᒪ ᐅᑎᖅᑕᕐᕕᖏᑦ .” 

9. ᐊᑐᓕᖅᑎᑕᐅᓂᖓ ᑖᓐᓇ ᐸᕐᓇᐅᑎ – ᒪᒃᐱᒐᖅ 29 

ᑕᒡᕙᓂᓕᒫᑦ ᑎᑎᕋᖅᓯᒪᔪᒥ, ᓇᓗᓇᐃᔭᕐᓗᒋᑦ ᑖᒃᑯᐊ ᓇᒦᓐᓂᖏᓐᓂᒃ ᑎᑎᖅᑲᓂ ᐅᖃᓕᒫᖅᑐᒧᑦ 

ᓇᓂᓯᔪᓐᓇᕐᓂᖓᓂᒃ ᑖᒃᑯᓂᖓ “ᐊᐅᓚᑦᓯᓂᕐᒧᑦ ᑐᕌᒐᐅᔪᑦ ᓇᓅᖃᑎᒌᓄᑦ”.   

ᓯᕗᓪᓕᖅᐹᒥ  ᑎᑎᕋᖅᓯᒪᔪᒥ: 

 ᐲᕐᓗᒋᑦ ᐅᑯᐊ ᐅᖃᖅᓯᒪᔪᑦ:  “ᐊᓯᔾᔨᖅᑐᖃᓐᖏᑦᑐᖅ ᒫᓐᓇ ᑲᑎᓪᓗᒋᑦ 

ᐊᓐᖑᑕᐅᔪᓐᓇᖅᑐᑦ ᐅᓄᕐᓂᖏᓐᓂᒃ ᑭᓯᐊᓂ ᐱᑕᖃᓕᖅᐸᑦ ᓄᑖᓂᒃ ᑐᑭᓯᒋᐊᕈᑎᒃᓴᓂᒃ 

 ᐅᖃᐅᓰᑦ ᐋᖅᑭᒋᐊᕐᓗᒋᑦ ᑭᖑᓪᓕᖅᐹᖓᓂ ᐃᒪᓐᓇ:   

(ᐅᕙᓐᖓᑦ) ᑕᐃᑦᓱᒪᓂᐅᑎᓪᓗᒍ, ᓄᑖᑦ ᑲᑎᓪᓗᒋᑦ ᐊᓐᖑᑕᐅᔪᓐᓇᖅᑐᑦ 

ᐅᓄᕐᓂᖏᑦ ᐊᑐᓕᖁᔭᐅᓂᐊᖅᑐᑦ ᒪᓕᒃᑐᑦ ᑖᒃᑯᓂᖓ ᓇᓅᖃᑎᒌᓄᑦ 

ᐊᐅᓚᑦᓯᔾᔪᑕᐅᔪᑦ ᑐᕌᒐᖏᓐᓂᒃ ᐊᒻᒪ ᑐᕌᒐᖏᓐᓂᒃ ᑖᑦᓱᒪ ᐸᕐᓇᐅᑏᑦ. 

(ᐅᕗᖓ)  ᑕᐃᑦᓱᒪᓂᐅᑎᓪᓗᒍ  ᐊᓯᔾᔨᖅᑕᐅᓂᖏᑦ ᑖᒃᑯᐊ ᑲᑎᓪᓗᒋᑦ 

ᐊᓐᖑᑕᐅᔪᓐᓇᖅᑐᑦ ᐅᓄᕐᓂᖏᑦ ᐊᑐᓕᖁᔭᐅᓂᐊᖅᑐᑦ ᒪᓕᒃᑐᑦ ᑖᒃᑯᓂᖓ 

ᓇᓅᖃᑎᒌᓄᑦ ᐊᐅᓚᑦᓯᔾᔪᑕᐅᔪᑦ ᑐᕌᒐᖏᓐᓂᒃ ᐊᒻᒪ ᑐᕌᒐᖏᓐᓂᒃ ᑖᑦᓱᒪ 

ᐸᕐᓇᐅᑏᑦ. 

 ᐃᓚᓕᐅᑎᓗᒍ ᒪᑐᓕᕐᓂᖓᓂ ᑎᑎᕋᖅᓯᒪᔪᓂ:  “ᐊᓯᐊᒍᑦ ᐊᓯᔾᔨᐅᑕᐅᔪᑦ ᑖᒃᑯᓄᖓ 

ᑲᑎᓪᓗᒋᑦ ᐊᓐᖑᑕᐅᔪᓐᓇᖅᑐᑦ ᐅᓄᕐᓂᖏᓐᓄᑦ ᐃᓱᒪᒃᓴᖅᓯᐅᕈᑕᐅᔪᓐᓇᖅᑐᑦ ᒪᓕᒡᓗᒋᑦ 

ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᓱᒪᓕᐅᕈᑎᖃᖅᐸᓪᓕᐊᓂᖏᑦ”.   

ᑐᒡᓕᐊᓂ ᐅᖃᐅᓯᕐᒥ: 

 :  ᐅᖃᐅᓯᖅ ᐊᓯᔾᔨᕐᓗᒍ ᓯᕗᓪᓕᖅᐹᒥ ᑎᑎᕋᖅᓯᒪᔪᖅ ᐃᒪᓐᔪ: 

(ᐅᕙᓐᖓᑦ)  ᑖᒃᑯᐊ ᐊᐅᓚᑦᓯᖃᑎᒌᖕᓂᕐᒧᑦ ᐋᖅᑭᒃᓯᒪᔾᔪᑕᐅᔪᑦ ᓄᓇᕗᒥ 

ᐱᑕᖃᕆᐊᖃᖅᑎᑦᓯᔪᑦ ᑖᒃᑯᐊ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ  

ᐃᓱᒪᓕᐅᕈᑎᖃᕆᐊᖃᖅᑐᑎᒃ ᓇᓪᓕᐊᓐᓂᑐᐃᓐᓇᖅ ᐊᓯᔾᔨᐅᑕᐅᔪᓂᒃ 

ᑖᒃᑯᓂᖓ ᑲᑎᓪᓗᒋᑦ ᐊᓐᖑᑕᐅᔪᑦ ᐅᓄᕐᓂᖏᓐᓂᒃ, ᐊᐅᓚᑦᓯᓂᕐᒧᑦ 

ᑐᕌᒐᐅᔪᓂᒃ ᐅᕝᕙᓘᓐᓃᑦ  ᑰᑕᑎᒍᑦ ᐃᓱᓕᕝᕕᖃᓐᖏᑦᑐᑦ. 

(ᐅᕗᖓ) ᑖᒃᑯᐊ ᐊᐅᓚᑦᓯᖃᑎᒌᖕᓂᕐᒧᑦ ᐋᖅᑭᒃᓯᒪᔾᔪᑕᐅᔪᑦ ᓄᓇᕗᒥ 

ᐱᑕᖃᕆᐊᖃᖅᑎᑦᓯᔪᑦ ᑖᒃᑯᐊ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ  

ᐃᓱᒪᓕᐅᕈᑎᖃᕆᐊᖃᖅᑐᑎᒃ ᓇᓪᓕᐊᓐᓂᑐᐃᓐᓇᖅ ᐊᓯᔾᔨᐅᑕᐅᔪᓂᒃ 

ᑖᒃᑯᓂᖓ ᑲᑎᓪᓗᒋᑦ ᐊᓐᖑᑕᐅᔪᑦ ᐅᓄᕐᓂᖏᓐᓂᒃ, [] ᐅᕝᕙᓘᓐᓃᑦ 

ᑰᑕᑎᒍᑦ ᐃᓱᓕᕝᕕᖃᓐᖏᑦᑐᑦ. 

ᐅᔾᔨᕆᒋᐊᓕᒃ: ᐅᖃᖅᑕᐅᓯᒪᖕᒪᑦ ᖁᓛᓂ, ᓄᓇᕗᑦ ᑐᓐᖓᕕᒃ ᑎᒥᖓᑦ 

ᑐᑭᓯᐅᒪᓐᖏᒻᒪᑦ ᑖᑦᓱᒥᖓ 13ᐸᕐᓇᐅᑎᒥᒃ ᐊᑐᖅᑕᐅᒋᐊᖃᒻᒪᕆᒃᓯᒪᑎᓪᓗᒍ.  

ᑕᐃᒪᐃᒻᒪᑦ ᓄᓇᓕᐅᔪᑦ, ᒐᕙᒪᐃᓪᓗ ᐅᕝᕙᓘᓐᓃᑦ ᓇᓪᓕᐊᑐᐃᓐᓇᖅ ᐊᒃᑐᖅᑕᐅᔪᖅ 

ᐊᖏᖃᑎᒌᒃᓯᒪᔪᑦ ᐃᓱᒪᖅᓱᕈᓐᓇᕆᐊᓕᐅᒐᓗᐊᑦ ᐆᒪᔪᓕᕆᔨᕐᔪᐊᒃᑯᓐᓂᒃ 

ᕿᒥᕐᕈᖁᔨᓗᑎᒃ ᓇᓅᖃᑎᒌᒃᑐᓄᑦ ᐊᐅᓚᑕᐅᓂᖏᓐᓄᑦ ᑐᕌᒐᐅᔪᑦ 

ᑕᐃᑦᓱᒪᓂᐅᑎᓪᓗᒍ.  ᑖᒃᑯᐊ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ  

ᐊᓯᔾᔩᔪᒃᓴᐅᕗᑦ ᑕᐃᒪᓐᓇ ᑐᕌᒐᐅᔪᒥᒃ ᕿᒥᕐᕈᓕᕈᑎᒃ ᐅᒃᐱᕈᓱᓕᕈᑎᒃ ᑖᒃᑯᐊ 

ᑐᕌᒐᐅᔪᑦ ᐊᖏᕈᑕᐅᓯᒪᔪᑦ ᑕᒡᕙᓂ ᐊᕐᓇᐅᑎᓂ ᕿᒥᕐᕈᔭᐅᔪᒃᓴᐅᓂᖏᓐᓂᒃ. 

 ᐅᖃᐅᓰᑦ ᐋᖅᑭᒋᐊᕐᓗᒍ ᐅᑯᐊ ᒪᓕᒡᓗᒋᑦ ᐅᖃᐅᓰᑦ ᐋᖅᑭᒋᐊᖅᑕᐅᔪᑦ ᑐᕌᒐᖏᓐᓂᒃ 

ᑖᒃᑯᐊ ᐸᕐᓇᐅᑏᑦ: 

(ᐅᕙᓐᖓᑦ)  ᑖᒃᑯᐊ ᑐᕌᒐᖏᑦ ᐊᐅᓚᑦᓯᔾᔪᑎᖃᕐᓂᕐᒧᑦ ᐸᕐᓇᐅᑏᑦ ᐃᒪᐃᖁᓪᓗᒍ 

“ ᐋᖅᑭᐅᒪᖁᓪᓗᒋᑦ ᐊᑑᑎᖃᖅᑐᓂᒃ ᐊᒻᒪ ᖃᓄᐃᓐᖏᑦᓯᐊᖅᑐᓂᒃ 

ᓇᓄᖅᑕᖃᖁᓪᓗᒍ ᒫᓐᓇᒧᑦ ᐊᒻᒪ ᑭᖑᕚᖑᓂᐊᖅᑐᓄᑦ ᐊᒻᒪ ᑕᒪᒃᑯᐊ ᓇᓄᐃᑦ  

ᐃᓚᒋᔭᐅᖁᓪᓗᒋᑦ ᐊᒻᒪ ᐊᐅᓚᖃᑕᐅᖁᓪᓗᒋᑦ ᐃᓚᐅᓪᓗᑎᒃ ᓄᓇᐅᑉ, 

ᐆᒪᔪᐃᓪᓗ ᐊᐅᓚᓂᖏᓐᓄᑦ ᐅᔾᔨᕆᔭᐅᒋᐊᕋᓗᐊᕐᓗᑎᒃ ᐊᒻᒪ ᓈᒻᒪᒃᑐᓂᒃ 

ᐊᖑᓇᓱᒃᑎᑦᓯᔪᓐᓇᕐᓗᑎᒃ. 

(ᐅᕗᖓ)    ᑖᒃᑯᐊ ᑐᕌᒐᖏᑦ ᐊᐅᓚᑦᓯᔾᔪᑎᖃᕐᓂᕐᒧᑦ ᐸᕐᓇᐅᑏᑦ 

ᐃᒪᐃᖁᓪᓗᒍ “ ᐋᖅᑭᐅᒪᖁᓪᓗᒋᑦ ᐱᑕᖃᕆᐊᖃᖅᑐᓂᒃ ᐊᒻᒪ 

ᖃᓄᐃᓐᖏᑦᓯᐊᖅᑐᓂᒃ ᖃᓄᖃᖁᓪᓗᒍ ᐋᖅᑭᐅᒪᓗᑎᒃ ᐊᖑᓱᐊᕈᑕᐅᔪᓐᓇᖅᑐᑦ 

ᒫᓐᓇᒧᑦ ᐊᒻᒪ ᑭᖑᕚᖑᓂᐊᖅᑐᓄᑦ ᐊᒻᒪ ᑕᒪᒃᑯᐊ ᓇᓄᐃᑦ  ᐃᓚᒋᔭᐅᖁᓪᓗᒋᑦ 

ᐊᒻᒪ ᐊᐅᓚᖃᑕᐅᖁᓪᓗᒋᑦ ᐃᓚᐅᓪᓗᑎᒃ ᓄᓇᐅᑉ, ᐆᒪᔪᐃᓪᓗ ᐊᐅᓚᓂᖏᓐᓄᑦ 

ᐅᔾᔨᕆᔭᐅᒋᐊᕋᓗᐊᕐᓗᑎᒃ, ᐋᖅᑭᐅᒪᔪᓐᓇᖅᑐᓂᒃ ᐊᖑᓇᓱᒍᓐᓇᕐᓗᑎᒃ. 

 

ᐅᐃᒍᐊ A – ᒪᒃᐱᒐᖅ 33 

ᐊᑐᕐᓗᑎᒃ ᐅᓪᓗᒥᒧᑦ ᐊᓐᖑᑎᓯᒪᓂᖅᐹᓂᒃ ᓇᓄᓕᕆᓂᕐᒧᑦ ᐱᔭᕆᐊᑭᓪᓕᑎᕆᔩᑦ ᑲᑎᒪᔨᕋᓛᑦ 

ᓈᓴᐅᑎᖏᑦ ᑕᖅᑲᒃᑯᐊ ᓈᓚᒃᑎᑕᐅᓂᖃᖅᑎᓪᓗᒋᑦ ᐊᒻᒪ ᑖᒃᑯᓇᓂ ᐸᕐᓇᐅᑎᓂ ᑐᓂᔭᐅᔪᓂ 

ᐊᖏᕈᑕᐅᔪᒃᓴᐅᓪᓗᑎᒃ. 

ᐅᐃᒍᐊ B – ᒪᒃᐱᒐᖅ 41 

ᓇᓗᓇᐃᔭᖅᓯᒪᔭᐃᓐᓇᕆᓗᒋᑦ ᑕᒡᕙᓂ ᐅᐃᒍᓂ ᑖᒃᑯᐊ “ᒫᓐᓇ … ᐅᓄᖅᑐᑦ” 

ᒪᓕᒃᓯᒪᒐᓗᐊᕐᒪᖔᑕ ᑭᖑᓪᓕᖅᐹᖑᔪᓂᒃ ᖃᐅᔨᓴᕈᑎᕕᓂᕐᓂᒃ ᓴᖅᑭᑎᑕᐅᔪᓂᒃ, ᓈᓴᐅᑏᓪᓗ 

“ᒫᓐᓇ ᖃᓄᐃᓐᓂᐅᔪᓂᒃ” ᑕᑯᒃᓴᐅᑎᑦᓯᓗᑎᒃ, ᐅᕝᕙᓘᓐᓃᑦ ᐊᔾᔨᒋᓐᖏᑕᖏᓐᓂᒃ 

ᑐᑭᓯᒋᐊᕐᕕᐅᔪᓂᒃ.  

ᑕᖅᑲᒃᑯᐊ ᓈᓚᒃᑎᑕᐅᓂᖏᑎᒍᑦ, ᑐᓴᕋᓱᐊᓚᐅᕐᓗᑎᒃ ᐃᓱᒪᒋᔭᖏᓐᓂᒃ ᓄᓇᓖᑦ ᐊᖑᓇᓱᒃᑎᖏᑦᑕ 

ᑲᑐᔾᔨᖃᑎᒌᖏᓐᓂᒃ, ᑖᒃᑯᐊ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᓱᒪᒃᓴᖅᓯᐅᕈᑎᖃᕐᓗᑎᒃ 

ᐊᖏᕈᑕᐅᒐᔭᕐᓂᖓᓂᒃ ᐊᐅᓚᑦᓯᓂᕐᒧᑦ ᑐᕌᒐᐅᔪᑦ ᐅᓄᕈᓐᓃᖅᐹᓪᓕᕈᑎᒃᓴᑦ ᒫᓐᓇ ᐅᓄᕐᓂᐅᔪᓄᑦ 

ᓴᓐᓂᕈᑎᐅᑉ ᐃᒪᖓᓂ ᐊᒻᒪ ᕿᑭᖅᑖᓘᑉ, ᐊᑯᑭᑦᑑᓪᓗ ᐃᑭᖓᓂ ᓇᓅᖃᑎᒌᒃᑐᑦ. 

ᐅᔾᔨᕆᒋᐊᓕᒃ: ᓄᓇᕗᑦ ᑐᓐᖓᕕᒃ ᑎᒥᖓᑦ ᑐᑭᓯᐅᒪᔪᑦ ᑖᒃᑯᐊ ᓄᓇᕗᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᒻᒪ ᒐᕙᒪᒃᑯᑦ ᐊᐅᓚᑦᓯᓂᐊᕐᓂᖏᓐᓂᒃ ᑖᒃᑯᓂᖓ 

ᕿᑭᖅᑖᓘᑉ, ᐊᑯᑭᑦᑑᓪᓗ ᐃᑭᖓᓂ ᑖᒃᑯᓂᖓ ᓇᓅᖃᑎᒌᒃᑐᓂᒃ, ᐱᓗᐊᖅᑐᒥᒃ 

ᐅᓄᕈᓐᓃᖅᐹᓪᓕᕆᐊᖃᖅᑐᖃᖅᐸᑦ .   

ᖁᔭᓐᓇᒦᒃ ᑕᒪᑐᒪᓂ ᐱᕕᖃᖅᑎᑕᐅᒐᑦᑕ ᐊᒻᒪ ᓄᓇᕗᑦ ᑐᓐᖓᕕᒃ ᑎᒥᖓᑦ ᕿᓚᓈᕈᑎᖃᖅᐳᑦ 

ᐃᓚᐅᖃᑕᐅᓂᐊᕐᓂᒥᓂᒃ ᑕᒪᑐᒧᖓ ᓴᖅᑭᓐᓂᐊᖅᑐᒧᑦ ᑕᖅᑲᒃᑯᐊ ᓈᓚᒃᑎᑕᐅᓂᖏᓐᓄᑦ. 

ᑕᒡᕙᐅᕗᑎᑦ,  

 

ᔭᐃᒻᔅ ᑏ. ᐋᕆᐊᒃ 

ᑐᑭᒧᐊᒃᑎᑦᑎᔨᒻᒪᕆᒃ 

